
Ատենախոսության թեման հաստատվել է ՀՀ ԳԱԱ Մ.Քոթանյանի անվան 

տնտեսագիտության ինստիտուտում 

 

 

Գիտական խորհրդատու՝       տնտեսագիտության դոկտոր, պրոֆեսոր 

            Վարդան Բաբկենի  Բոստանջյան 

 

 

Պաշտոնական ընդդիմախոսներ՝                       տնտեսագիտության դոկտոր, պրոֆեսոր 

                                                                           Էդուարդ Համբարձումի  Օրդյան 

 

                   տնտեսագիտության դոկտոր, պրոֆեսոր 

                                                                           Սամսոն Աշոտի Դավոյան 

 
                 տնտեսագիտության դոկտոր, դոցենտ 

                                                                           Սերգեյ Սպարտակի Սուքիասյան 

 

 

Առաջատար կազմակերպություն՝        Հայաստանի Հանրապետության պետական  

         կառավարման ակադեմիա 

 

 

Ատենախոսության պաշտպանությունը կայանալու է 2015թ.ի դեկտեմբերի 25-ին ժամը 

13:30 Երևանի պետական համալսարանում գործող ՀՀ ԲՈՀ-ի տնտեսագիտության թիվ 

015 մասնագիտական խորհրդի նիստում: 

 

 

 

Հասցեն՝ 0009, Երևան, Խ. Աբովյան 52: 

Ատենախոսությանը կարելի է ծանոթանալ Երևանի պետական համալսարանի 

գրադարանում: 

 

 

 

Սեղմագիրն առաքված է 2015թ.-ի նոյեմբերի 24-ին: 

 

 

 

015 մասնագիտական խորհրդի  

գիտական քարտուղար,  

տեխնիկական գիտությունների դոկտոր, պրոֆեսոր՝                               Ա.Հ. Առաքելյան  

 

 



3 

 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 
Հետազոտության թեմայի արդիականությունը: Շուկայական հարաբերությունների 

ձևավորման պայմաններում Հայաստանի Հանրապետությունում սոցիալ-տնտեսական 

և քաղաքական վերափոխումներն առաջադրեցին գործնական և տեսական բնույթի 

բազմաթիվ խնդիրներ, որոնց լուծմանն ուղղված մոտեցումներն ու մշակումներն, 

առաջին հերթին, հետապնդում էին երկրում իրականցվող սոցիալ-տնտեսական 

բարեփոխումների համակարգվածության և արդյունավետության ապահովման 

նպատակ: Բարեփոխումների կարևորագույն խնդիրներից մեկը, թերևս, պետք է 

համարել կենտրոնացված ֆինանսական ռեսուրսների հավաքագրման հարցը, քանի որ 

պետական գործառույթների իրականացման համար անհրաժեշտ միջոցների ստեղծման 

հիմնական աղբյուր են հանդիսանում հարկային մուտքերը։  

Քաղաքական և սոցիալ-տնտեսական բարեփոխումների անցած 

ժամանակահատվածում Հայաստանի Հանրապետությունում իրականացվեցին 

լայնամասշտաբ միջոցառումներ` ուղղված ժողովրդավարական համակարգի 

ստեղծմանը և շուկայական տնտեսության հիմքերի կայացմանը: Իրականացված 

բարեփոխումների կարևոր ուղղություններից էին սեփականության մասնավորեցումն ու 

ապապետականացումը, այդ հենքի վրա, գնագոյացման շուկայական մեխանիզմի 

ներդրումը և տնտեսական գործունեության ազատականացումը: Նպատակը 

տնտեսական համակարգի գործունեության և երկրի զարգացման առավել բարենպաստ 

միջավայրի ստեղծումն էր: Դրան հասնելու, ինչպես նաև անհրաժեշտ հարկային 

մուտքեր ապահովելու համար, անշուշտ, պահանջվում էր նաև շուկայական 

կառուցակարգերի շարունակական կատարելագործում և արդյունավետ հարկային 

համակարգի ստեղծում, որոնք պետք է նպաստեն ինչպես պետության և 

հասարակության ֆինանսական պահանջմունքների բավարարմանն, այնպես էլ 

գործարար միջավայրի բարելավմանը: Այդ իսկ պատճառով, Հայաստանում 

իրականացված բարեփոխումների հիմնական ուղղություններից մեկը դարձավ 

հարկային հարաբերությունների զարգացմանն ու կարգավորմանն ուղղված 

միջոցառումների իրականացումն, ինչը մեծապես նպաստեց տնտեսական ազատական 

հարաբերությունների կարգավորման սկզբունքներին համապատասխան հարկային 

համակարգի ստեղծմանն ուղղորդված հարկային քաղաքականության իրականացմանը:  

Հարկ է նշել, որ համաշխարհային ֆինանսատնտեսական ճգնաժամի 

հետևանքները ցույց տվեցին, որ գլոբալացման պայմաններում տնտեսական 

հարաբերությունների կարգավորման, հանրապետության տնտեսության առջև 

ծառացած խնդիրների լուծման և, որ ամենակարևորն է, պետական գործառույթների 

պատշաճ և լիարժեք իրականացման համար ձևավորված կառուցակարգերն ու 

հարկային լծակները դեռևս չեն բավարարում շուկայական տնտեսության 

ժամանակակից պահանջներին: Մասնավորապես, պետական ֆինանսական 

համակարգի ցածր արդյունավետությունը, ստվերային տնտեսության զգալի 

ծավալները, հարկեր/ՀՆԱ հարաբերակցության գոյություն ունեցող մակարդակը, 

հարկային բեռի անհամաչափ բաշխումը, հարկային հարաբերությունների 

կարգավորման օրենսդրական կառուցակարգերի անկատարությունը և տնտեսական 

զարգացման ժամանակակից միտումները պահանջում են նորովի իմաստավորել դեռևս 

կենսունակ ու առաջացած նոր մարտահրավերներ, որոնց դիմակայելու համար 

անհրաժեշտ է հարկային համակարգի համալիր վերափոխումների իրականացում և 

արդիականացում:  

Հայաստանի Հանրապետությունում հարկային քաղաքականության 

արդյունավետության բարձրացման և հարկային վարչարարության կատարելագործման 

անհրաժեշտությունը պայմանավորված է մի շարք խնդիրների լուծմամբ, ինչն, անշուշտ, 

էականորեն կնպաստի տնտեսության զարգացմանը և երկրում ֆինանսական 

կայունության հաստատմանը: Մինչ օրս հանրապետությունում իրականացված 

հարկային քաղաքականությամբ գերազանցապես հետապնդվել է ֆիսկալ նպատակ, իսկ 

հարկերի կարգավորիչ գործառույթը մղվել է հետին պլան: Այդ առումով, հարկային 

համակարգի զարգացումը, նախ և առաջ, պետք է ենթադրի տնտեսական 

գործունեության խթանմանն ուղղված և համակողմանիորեն հիմնավորված հարկային 

դրույքաչափերի սահմանում, հարկային վարչարարության կատարելագործմանն 

ուղղված կառուցակարգերի ներդրում, հարկատու-հարկային մարմիններ 

փոխհարաբերությունների իրավական կարգավորվածության մակարդակի 

բարձրացում, հարկային օրենսդրության կայունության և համալիրության ապահովում, 

հարկերի վճարումից խուսափելու համար գործուն պատժամիջոցների կիրառում և այլն:  

Նշված նպատակների իրագործման համար հարկային համակարգի հիմնական 

խնդիրը պետք է լինի ոչ միայն պետական գործառույթների իրականացմանն ուղղված 

ֆինանսական միջոցների հավաքագրումն, այլ նաև տնտեսական գործընթացների վրա 

ցանկալի ներգործության և պետական կառավարման արդյունավետության 

ապահովումը, սրանց ուղղված որոշակի լուծումներ, մասամբ, առաջադրվում են ՀՀ 

«Հարկային օրենսգրքի» նախագծում:  

Ատենախոսությունը նվիրված է նշված հիմնահարցերի, ինչպես նաև տնտեսության 

զարգացման և կարգավորման հարկային լծակների ձևավորման տեսական և 

մեթոդաբանական հիմքերի ուսումնասիրությանը, ՀՀ-ում դրանց կիրառման 

առանձնահատկությունների վերլուծությանը, հարկային քաղաքականության 

իրականացման հիմնախնդիրների բացահայտմանը, հարկային ներուժի գնահատմանը, 

հարկային վարչարարության արդյունավետության բարձրացմանը և 

հանրապետությունում գործարար միջավայրի բարելավմանը:  Այս ամենով էլ 

պայմանավորված է ատենախոսության թեմայի արդիականությունն ու 

հրատապությունը: 
Հետազոտության նպատակը և խնդիրները։ Ատենախոսության հիմնական 

նպատակն է գնահատել Հայաստանի Հանրապետության տնտեսության հարկային 

ներուժը և մշակել երկրում  իրականացվող հարկային քաղաքականության 

արդյունավետության բարձրացման և հարկային վարչարարության կատարելագործման 

ուղիներ: Այդ ուղղությամբ անհրաժեշտ մոտեցումների ու կառուցակարգերի 

ձևավորման և ատենախոսության հիմնական նպատակին հասնելու համար 

աշխատանքում առաջադրվել և լուծվել են հետևյալ խնդիրները. 

 ուսումնասիրել տնտեսության զարգացման և կարգավորման հարկային 

լծակների ձևավորման տեսական և մեթոդաբանական հիմքերը, 

 գնահատել հարկային համակարգի դերը տնտեսական հարաբերությունների 

կարգավորման գործում,  



5 

 

 ուսումնասիրել հարկային հարաբերությունների կարգավորման միջազգային 

փորձը և հարկային համակարգերի գործունեության իրավական ապահովվածության 

խնդիրները, 

 վերլուծել Հայաստանի Հանրապետության տնտեսության և դրանում հարկային 

լծակների ձևավորման առանձնահատկությունները, 

 բացահայտել հանրապետությունում հարկային հարաբերությունների 

կարգավորման և հարկային քաղաքականության իրականացման հիմնախնդիրները, 

 գնահատել ուղղակի և անուղղակի հարկերի հարաբերակցության 

արդյունավետության մակարդակը Հայաստանում, և մշակել դրա բարելավմանն 

ուղղված առաջարկությունների ու կառուցակարգերի փաթեթ, 

 գնահատել ՀՀ ստվերային տնտեսության չափերը և հարկային վարչարարության 

ազդեցությունը գործարարության վրա, 

 առաջարկել ՀՀ-ում գործարար միջավայրի բարելավմանն և փոքր ու միջին 

ձեռնարկատիրության զարգացմանն ուղղված ծրագրեր, 

 մշակել հարկեր/ՀՆԱ հարաբերակցության մակարդակի և դրա վրա ազդող 

գործոնների գնահատման տնտեսաչափական մոդել, հարկային ներուժի համալիր 

գնահատման մոտեցումներ և հարկային բեռի արդարացի բաշխման կառուցակարգեր, 

 վերլուծել արտաքին տնտեսական համագործակցության 

առանձնահատկությունները և նախանշել արդի պայմաններում Հայաստանի համար 

դրա իրականացման արդյունավետ ուղղություններ,  

 մշակել հանրապետությունում վարվող հարկային քաղաքականության 

արդյունավետության բարձրացման և հարկային վարչարարության կատարելագործման 

ուղիներ: 

Ուսումնասիրության օբյեկտը և առարկան։ Աշխատանքի հետազոտության օբյեկ-

տը ՀՀ տնտեսությունն է և մրցակցային հարաբերությունների պայմաններում հարկային 

համակարգն, իսկ առարկան՝ դրա ձևավորման և կարգավորման տեսական, 

մեթոդական և օրենսդրաիրավական հիմնադրույթների, այդ ոլորտում առկա միջազգա-

յին փորձի, ազգային տնտեսության առանձնահատկությունների և հարկային 

համակարգի ինստիտուցիոնալ կառույցների ամբողջությունը։  

Հետազոտության տեսամեթոդական և տեղեկատվական հիմքերը։ 
Ատենախոսությունում առաջադրված խնդիրների լուծման համար տեսական հիմք են 

հանդիսացել տնտեսագիտության, իրավագիտության, ֆինանսական կառավարման 

դասական և ժամանակակից տեսությունների հիմնական դրույթները, հայեցակարգերը, 

մոդելներն ու մեթոդները, հարկային համակարգի կառավարման համաշխարհային 

փորձով երաշխավորված բարեփոխումները, հայ և արտասահմանյան հետազոտողների 

կողմից հարկային հարաբերությունների կարգավորման և հարկային համակարգերի 

ձևավորման բնագավառներում կատարված ուսումնասիրություններն, անցումային 

տնտեսություններին վերաբերող աշխատությունները, այդ ոլորտներում 

գործունեությունը կարգավորող ՀՀ օրենքները, իրավական այլ ակտերը։  

Հետազոտության համար տեղեկատվական հիմք են հանդիսացել ՀՀ Ազգային 

վիճակագրական ծառայության, Ֆինանսների նախարարության, Կենտրոնական բանկի 

պաշտոնական նյութերն ու տվյալներն, ինչպես նաև Արժույթի միջազգային 

հիմնադրամի և Համաշխարհային բանկի հրապարակումներն ու տեղեկագրերը: 

Հետազոտության ընթացքում կիրառվել են տնտեսավիճակագրական, 

տնտեսաչափական, հաշվեկշռային, գրաֆիկական, համեմատական վերլուծության մե-

թոդներն ու մոդելները։ 

Հայաստանի Հանրապետությունում շուկայական, այդ թվում հարկային 

հարաբերությունների կարգավորման և զարգացման ուղղությամբ տեսական, մեթոդա-

բանական և գործնական բազմաթիվ հիմնահարցեր լուսաբանվել են` Գ.Ա. Ղարիբյանի, 

Յու.Մ. Սուվարյանի, Հ.Լ. Սարգսյանի, Ս.Լ. Ղանթարջյանի, Է.Հ. Օրդյանի, Ա.Ռ. 

Դարբինյանի, Կ.Լ. Աթոյանի, Վ.Լ. Հարությունյանի, Վ.Բ. Բոստանջյանի, Է.Մ. 

Սանդոյանի, Ա.Խ. Մարկոսյանի, Ս.Ա. Դավոյանի, Հ.Ա. Բագրատյանի, Թ.Ն. 

Մանասերյանի, Ա.Վ, Դարբինյանի, Ա.Հ. Բայադյանի, Ա.Ա. Թավադյանի, Ա.Լ. 

Ալավերդյանի և այլոց, ինչպես նաև օտարերկրյա հեղինակների աշխատություններում, 

որոնք դրվել են հետազոտության հիմքում:  

Հետազոտության հիմնական գիտական արդյունքները և նորույթը։ Աշխատանքում 

իրականացված ուսումնասիրությունների և վերլուծությունների հիման վրա ստացվել 

են տեսական և գործնական նշանակության մի շարք արդյունքներ, որոնցից որպես գի-

տական նորույթ, հատկապես, կարևորվում են հետևյալները. 

 ՀՀ տնտեսության զարգացման, կարգավորման առավել արդյունավետ միջոցների 

գործադրման ու գործարար միջավայրի բարելավման նպատակով մշակվել են 

հանրապետությունում հարկային բեռի հիմնավորված  մակարդակի սահմանման, փոքր 

ու միջին ձեռնարկատիրության խթանման և հարկային համակարգի գործունեության 

կատարելագործման ուղղություններ, 

 տնտեսական վերլուծության մեթոդների կիրառմամբ գնահատվել է հարկային 

եկամուտներ/ՀՆԱ հարաբերակցության ցուցանիշի էլաստիկության մակարդակն ըստ 

ՀՀ-ում սահմանված հիմնական հարկատեսակների՝ ավելացված արժեքի հարկի, 

ակցիզային հարկի, շահութահարկի, եկամտային հարկի, և մշակվել են դրա 

բարելավմանն ուղղված առաջարկություններ, 

 զարգացած և զարգացող երկրներում վարվող հարկային 

քաղաքականությունների համեմատական վերլուծության հիման վրա գնահատվել են 

հետազոտության խնդրո առարկա մոտեցումները, կիրառվող գործիքակազմը և ելնելով 

ՀՀ տնտեսության առանձնահատկություններից, առաջարկվել են հանրապետությունում 

դրանց տեղայնացման և հարկային հարաբերությունների կարգավորման 

արդյունավետության բարձրացման գործուն կառուցակարգեր, 

 Հանրապետության խոշոր հարկատուների նկատմամբ կիրառվող հարկային 

գործիքների և մոտեցումների վերլուծության և համակողմանի գնահատման 

արդյունքում մշակվել են նրանց կողմից պարտավորությունների կատարման 

լիարժեքության և թափանցիկության ապահովման մեթոդներ, առաջարկվել են դրանց 

ձևավորման միջոցառումներ,  

 մշակվել են ՀՀ հարկային ներուժի համալիր գնահատման մոտեցումներ, 

առաջարկվել են արտաքին տնտեսական համագործակցության նախընտրելի  

ուղղություններ, 

 հարկերի հավաքագրելիության մակարդակի բարձրացման և պետական բյուջե 

հարկային մուտքերի ապահովման նպատակով մշակվել են հարկային 

վարչարարության կատարելագործման և հարկային քաղաքականության 

արդյունավետության բարձրացման ուղիներ, որոնք ընկած են ՀՀ «Հարկային օրենսգրքի» 

նախագծի հիմքում: 

Հետազոտության արդյունքների գործնական նշանակությունը և օգտագործումը։ 
Ատենախոսությունն իրենից ներկայացնում է համակարգված գիտական ուսում-

նասիրություն, որում դիտարկված հիմնահարցերը, կատարված վերլուծությունները և 

առաջարկվող լուծումները կարող են օգտակար լինել հարկային քաղաքականության 

մշակմամբ և իրականացմամբ, հարկային վարչարարությամբ, ֆինանսների 

կառավարմամբ և, ընդհանրապես, տնտեսական հարաբերությունների կարգավորմամբ 

զբաղվող մասնագետների լայն շրջանակի համար` սոցիալ-տնտեսական խնդիրների 

ձևակերպման, դրանց լուծմանն ուղղված հայեցակարգերի և ծրագրերի, ինչպես նաև 

տնտեսական քաղաքականության առանձին ուղղությունների մշակման և իրականաց-

ման գործընթացներում։ Ստացված արդյունքները կարող են օգտագործվել Հայաստանի 

Հանրապետության կառավարության և պետական գործառույթների իրականացման 

համար անհրաժեշտ ֆինանսական միջոցների կենտրոնացմամբ զբաղվող մարմինների 

կողմից ընդհանուր տնտեսական քաղաքականության մշակման, ինչպես նաև ՀՀ 

Ազգային ժողովի կողմից հարկային հարաբերությունների կարգավորմանն ուղղված 

օրենսդրաիրավական հիմքերի ձևավորման ժամանակ: 

Հետազոտության գործնական նշանակությունը պայմանավորված է հանրապետու-

թյան տնտեսության զարգացման արդի փուլում ինստիտուցիոնալ կառույցների 

ձևավորման, հարկային հարաբերությունների կարգավորվածության մակարդակի 

բարձրացման, տնտեսական բարեփոխումների շարունակականության ապահովման,  

իրավական դաշտի հետագա կատարելագործման անհրաժեշտությամբ։ Գիտական 

արդյունքները և գործնական առաջարկությունները կարող են օգտակար լինել նաև 

հարկային քաղաքականության իրականացմանն ու հարկային համակարգի 

ձևավորմանն առնչվող ուսումնամեթոդական ձեռնարկների մշակման և այդ 

բնագավառի մասնագետներ պատրաստելու ժամանակ։  

Ատենախոսության արդյունքների փորձարկումը և հրապարակումները։ Ատենա-

խոսության հիմնադրույթները և ուսումնասիրության արդյունքները քննարկվել են ՀՀ 

ԳԱԱ Մ.Քոթանյանի անվան տնտեսագիտության ինստիտուտում և մի շարք 

միջազգային գիտաժողովներում: Հետազոտության հիմնական արդյունքներն 

արտացոլված են հեղինակի կողմից հրապարակված 23 գիտական 

աշխատություններում։ 

Ատենախոսության կառուցվածքը և ծավալը։ Աշխատանքը բաղկացած է ներածութ-

յունից, հինգ գլուխներից, եզրակացություններից, օգտագործված գրականության 

ցանկից և հավելվածներից։ Ատենախոսության տեքստը շարադրված է 308 էջի վրա` նե-

րառյալ օգտագործված գրականության ցանկն ու հավելվածները: 

 

 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 
 

Ատենախոսության ներածությունում հիմնավորվել է թեմայի արդիականությունն 

ու հրատապությունը, ներկայացվել են հետազոտության նպատակն ու խնդիրները, 

օբյեկտը և առարկան, գիտական արդյունքներն ու նորույթը, ստացված արդյունքների 

գիտագործնական նշանակությունը, ինչպես նաև հետազոտության տեղեկատվական 

հիմքերը: 

Ատենախոսության առաջին՝ «Տնտեսության զարգացման և կարգավորման 
հարկային լծակների ձևավորման ու կիրառման տեսական և մեթոդաբանական 
հիմքերը» գլխում ուսումնասիրվել են տնտեսության պետական կարգավորման 

նպատակները և մեթոդները, գնահատվել է այդ գործընթացում հարկային համակարգի 

դերը, հետազոտվել են հարկային համակարգի գործունեության օրենսդրաիրավական և 

ինստիտուցիոնալ հիմքերը: 
Յուրաքանչյուր երկրում տնտեսական հարաբերությունների կարգավորման 

գործում կարևոր դեր ունի հարկային քաղաքականությունը, որը հանդիսանում է 

սոցիալական խնդիրների և պետական գործառույթների իրականացման հիմնական 

միջոց: Տնտեսության պետական կարգավորման կարևորագույն գործիքներից մեկը 

հարկաբյուջետային համակարգն է, որն երկրի տնտեսական զարգացման գործում ունի 

առանցքային դեր: Այս հանգամանքը պահանջում է հարկային քաղաքականության 

շարունակական կատարելագործում` հետապնդելով բյուջետային մուտքերի 

ավելացման, մրցակցային միջավայրի բարելավման, ներդրումային գրավչության 

ապահովման, տնտեսության իրական հատվածի զարգացման, ինչպես նաև ստվերային 

տնտեսության կրճատման նպատակներ։  

Ազատական տնտեսական հարաբերությունների զարգացման պատմությունը ցույց 

է տվել, որ տնտեսության պետական կարգավորման նպատակներն, ընդհանուր առմամբ, 

հետևյալներն են. 

 շուկայական հարաբերություններով պայմանավորված բացասական 

ազդեցությունների մեղմում, 

 ազատական պայմաններում տնտեսական հարաբերությունների կարգավորման 

օրենսդրաիրավական հիմքերի ձևավորում, 

 տնտեսական գործունեության համար արտադրական և ֆինանսական 

բարենպաստ պայմանների ստեղծում,  

 հասարակության խոցելի խմբերի սոցիալական պաշտպանության ապահովում։ 

Նշված հիմնախնդիրների լուծմամբ հանդերձ, յուրաքանչյուր պետության 

կառավարման համակարգի գործունեությունն ուղղված է կայուն տնտեսական աճի, 

առավելագույն զբաղվածության, ներդրումների ու խնայողությունների, արտահանման 

և ներմուծման, բնակչության եկամուտների ու ծախսերի միջև հավասարակշռության 

ապահովմանը։ Այդ խնդիրների լուծման արդյունավետ գործիք են հանդիսանում 

հարկաբյուջետային և դրամավարկային քաղաքականությունները, որոնց 

իրականացման նպատակամետությունն ու արդյունավետությունը մեծապես կախված 

են տնտեսության կարգավորման հարկային լծակներից և դրանց կիրառման 

կառուցակարգերի ամբողջությունը կազմող հարկային համակարգից:  

Հարկային համակարգը, լինելով հարկային հարաբերությունների կարգավորման 

գործընթացի ամբողջականությունն ու միասնականությունն ապահովող միջոց, 

իրականացնում է հարկերի սահմանման, հարկային պարտավորությունների 

կատարման, հարկային հսկողության կազմակերպման, հարկային իրավախախտում-

ների համար պատասխանատվության միջոցների կիրառման և այդ համակարգին 

առնչվող այլ խնդիրների լուծման, հետևաբար, նաև տնտեսության պետական 

կարգավորման կարևորագույն գործառույթներ: Առանց հարկային համակարգի անհնա-

րին կլինի սոցիալ-տնտեսական մի շարք հիմնարար ծրագրերի իրագործումը, քանի որ 

հենց այս համակարգի միջոցով է պետությունը կարողանում մասնակցել հանրային 

կառավարմանը և շուկայական հարաբերությունների կարգավորմանը։ Հարկային 

համակարգի միջոցով են ապահովում պետական գործառույթների համար անհրաժեշտ 

ֆինանսական ռեսուրսների կենտրոնացումը, սոցիալական ծրագրերի իրականացումը և 

տնտեսության ճյուղերի զարգացումը: Ինչպես յուրաքանչյուր, այնպես էլ հարկային հա-

մակարգի գոյության և գործունեության առանցքային չափանիշը դրա տարրերի միջև 

փոխկապակցվածության և ամբողջականության ապահովման, համակարգի առջև 

դրված խնդիրների լուծման ունակությունն է։ 

Ակնհայտ է, որ հարկաբյուջետային քաղաքականությամբ կարելի է ազդել ինչպես 

եկամուտների վերաբաշխման գործընթացի, այնպես էլ եկամուտների մակարդակի 

բարձրացման վրա։ Տնտեսությունում եկամուտների ձևավորման վրա հար-

կաբյուջետային քաղաքականության ազդեցությունը գնահատելու համար կարևոր 

նշանակություն ունի հարկաբյուջետային բազմարկիչի մեծությունը, որի 

նշանակությունը համակողմանիորեն գնահատվել է Ջ.Քեյնսի կողմից: Ըստ այդ 

գնահատականի հիմնավորվում է պետության միջամտության անհրաժեշտությունը 

տնտեսությունն անկումից հանելու, ցնցումները մեղմելու կամ կասեցնելու և տնտե-

սական աճի կայուն տեմպեր ապահովելու համար։ Ընդ որում, նրա կողմից պետության 

դերը, հատկապես կարևորվում էր որպես ամբողջական պահանջարկի վրա ազդող 

էական գործոն1։  

Բազմարկչի մեծությունը հիմնականում պայմանավորված է ներմուծման և 

սպառման սահմանային հակվածությամբ և բաց տնտեսության համար այն 

ներկայացվում է հետևյալ տեսքով2. 

 

Բազմարկիչ=  _________1_________    (1) 

1-ՍՍՀ*(1-ՀԴ)-ՆՄՍՀ  

որտեղ` 

ՍՍՀ - սպառման սահմանային հակվածությունն է,  

ՀԴ - տնտեսությունում առկա հարկադրույքն է, որը ցույց է տալիս բնակչության 

եկամուտներից վճարված հարկի չափը,  

ՆՄՍՀ  - ներմուծման սահմանային հակվածությունն է։  

ՍՍՀ-ն ցույց է տալիս բնակչության եկամտի մեկ միավոր աճի դեպքում սպառման 

աճի չափը, իսկ ՆՄՍՀ-ն՝ ՀՆԱ-ի մեկ միավոր աճին համապատասխանող ներմուծման 

ավելացումը։ 

Բազմարկչի հավասարման վերլուծությունն, ըստ էության, ցույց է տալիս հարկերի 

ազդեցությունն ամբողջական պահանջարկի և առաջարկի վրա։ Առաջարկի տեսությանը 

հարող տնտեսագետները կարծում են, որ ամբողջական պահանջարկի վրա հարկերի 

ազդեցության դերը գերագնահատված է։ Նրանց կարծիքով բարձր հարկերը մարդկանց 

հարկադրում են նվազեցնել աշխատուժի և հիմնական միջոցների առաջարկը։ Ըստ 

առաջարկի տեսության կողմնակիցների` անձնական տնօրինվող եկամտի նվազեցումը 

հանգեցնում է աշխատելու ցանկության նվազման կամ ստիպում է մարդկանց ավելի քիչ 

աշխատելու՝ երևույթ, որը կոչվում է փոխարինման էֆեկտ։ Սակայն, հնարավոր է նաև, 

որ անձնական տնօրինվող եկամտի նվազումը պարտադրի մարդկանց ավելի շատ 

                                                           
1 John Meynard Keynes “Jeneral Theory of Employment, Interest and Money”. London, Macimillan 1936. 
2 Налоги, под редакцией Д.Г.Черника,  М.: “Финансы и статистика”, 2000 г., стр. 64. 

աշխատելու՝ եկամտի նախկին մակարդակը պահպանելու համար, մի երևույթ, որը 

կոչվում է եկամտի էֆեկտ։ Եկամտի և փոխարինման էֆեկտների հակառակ 

ազդեցության գնահատումը հնարավոր է կատարել միայն փորձարարական եղանակով։  

Մասաչուսեթսի տեխնոլոգիական ինստիտուտում կատարված մի շարք 

փորձարարական հետազոտությունների արդյունքում հիմնավորել է, որ տնային տնտե-

սությունների կողմից ներկայացվող աշխատանքի առաջարկն իրական աշխատավարձի 

(հարկերի գանձումից հետո) բարձրացմանը զուգընթաց էականորեն մեծանում է3։ 

Սակայն, փորձարարական հետազոտությունները պատասխան չեն տալիս այն հարցին, 

թե հարկերի վճարումից հետո մնացող շահույթի նորմայի փոփոխություններն ազդու՞մ 

են արդյոք խնայողությունների նորմայի վրա։ Այդ իսկ պատճառով, տնտեսական 

քաղաքականությունը, որի արդյունքում խնայողությունների նկատմամբ հարկերի 

կրճատումը դիտարկվում է որպես խնայողությունների աճին, կապիտալի կուտակմանը 

և արտադրանքի թողարկման ծավալների մեծացմանը նպաստող միջոց չունի հստակ 

հիմնավորումներ և կրում է անորոշ բնույթ։ 

Ի հակադրություն հարկման նկատմամբ նախկին մոտեցումների՝ առաջարկի 

տեսությանը հարող տնտեսագետներն առաջարկում են հարկային համակարգի 

արմատական վերակառուցում, որը երբեմն, անվանում են «Հարկերի կրճատումներ ըստ 

առաջարկի տեսության»4։ Համաձայն այդ տեսության` հարկերի կրճատումների հիմքում 

ընկած է այն տրամաբանությունն, ըստ որի բարեփոխումներն այդ ուղղությամբ կմեծաց-

նեն շահագրգռվածությունը` նվազեցնելով եկամտի ամենավերջին դրամից գանձվող 

հարկադրույքները (կամ սահմանային հարկադրույքները): Արդյունքում, հարկային 

համակարգը պետք է ավելի թեթևացնի բարձր եկամտով անհատների հարկային բեռը` 

միաժամանակ նպաստելով աշխատանքի արտադրողականության բարձրացմանը և 

առաջարկի կարգավորմանը:  

Տնտեսության կարգավորման գործում, անշուշտ, մեծ է հարկային լծակների 

դերը, որոնց գործադրման առանձնահատկությունները հաշվի առնելու և հիմնական 

ուղղությունները որոշելու գործառույթը իրականացվում է հարկային համակարգի 

կողմից: Այն իրենից ներկայացնում է որոշակի բաղադրիչների օրգանական 

ամբողջություն, որոնց միջև կապերի ամրությունն ու ճկունությունը մեծապես 

կանխորոշում են համակարգի գարգացման ռազմավարությունը և դրա կենսագործման 

ուղղություններն, ինչպես նաև հարկային համակարգի հիմնական նպատակի` 

պետության կողմից իրականացվող հարկային քաղաքականության իրագործման 

արդյունավետ ուղիներ:  

Հարկային համակարգերը ներառում են տնտեսության կարգավորման 

համապատասխան գործիքներ, որոնց գործադրման համար դրանք կազմված են լինում 

հետևյալ ենթահամակարգերից` 

 հարկերի ենթահամակարգ, 

 պետության հարկային քաղաքականությունը մշակող և իրականացնող 

պետական կառավարման մարմինների ենթահամակարգ, 

 հարկային հարաբերությունները կարգավորող նորմատիվային և իրավական 

                                                           
3 Jerry A. Hausman, “TAXES AND LABOR SUPPLY” Handbook of Public Economics, vol. I, edited by A.J. A   

uerbach and M. Feldstein 1985, Elsevier Science Publishers B. V. (North-Holland). pp. 35-42, 56. 
4 Նույն տեղում, էջ 48-49, 56. 

ակտերի ենթահամակարգ։ 

Հարկային հարաբերությունների կարգավորման, նշված ենթահամակարգերի 

գործունեության, ինչպես նաև ամբողջ հարկային համակարգի արդյունավետության 

ապահովման համար անհրաժեշտ է, առաջին հերթին, օրենսդրական կայուն հիմքերի 

առկայություն: Այդ իսկ պատճառով, հարկային քաղաքականության իրավական 

ապահովվածության հարցերը մշտապես գտնվել են ինչպես կառավարողների, այնպես 

էլ` իրավաբան և տնտեսագետ հետազոտողների ուշադրության կենտրոնում: 

Իրավունքի ասպարեզում հասարակական հարաբերությունների կարգավորման 

կարևորագույն միջոց է հանդիսանում կանխավարկածային մեթոդը: Հարկային 

իրավունքում այն հանդես է գալիս որպես հարկային իրավունքի նորմերում 

ուղղակիորեն կամ անուղղակիորեն ամրագրված կանխավարկածային օբյեկտի՝ 

փաստի, իրադարձության կամ իրավահարաբերության նկարագիր: Իրավական 

կանխավարկածի կարևոր հատկանիշներից են դրա ձևավորման ինդուկտիվ մեթոդը, 

երբ կանխավարկածային դատողությունները հանդես են գալիս որպես մի շարք 

մասնավոր դեպքերի ընդհանրացման արդյունք: 

Իրավական կանխավարկածը լինելով օրենքով ամրագրված ենթադրություն, և 

ստանալով նորմատիվային համընդհանուր պարտադիր կարգավիճակ, ուղղակի կամ 

անուղղակի կերպով արտահայտվում է նաև հարկային իրավունքում: Դա է պատճառը, 

որ մի շարք հետազոտողների կողմից կանխավարկածը դիտարկվում է որպես հատուկ 

նորմատիվ նախանշում, որը դրա հիմնավորվածության դեպքում պարունակում է 

համընդհանուր պարտադիր դատողություն քննարկվող փաստի վերաբերյալ: Հարկային 

նորմերը, որոնց բովանդակությունը ձևավորված է կանխավարկածային հիմքի վրա, 

կոչվում են նորմ-կանխավարկածներ՝ presumptive rules: 

Կանխավարկածների կիրառումն, ընդհանուր առմամբ, հնարավորություն է 

ընձեռում հարկային իրավահարաբերություններում հաղթահարելու 

անորոշությունները, պարզելու և արագացնելու հարկային գործընթացները, 

նվազեցնելու հարկային վարչարարության ծախսերը, նպաստելու հարկային 

ընթացակարգերի անաչառ գործարկմանն ու հարկային իրավահարաբերությունների 

կանոնակարգմանը սուբյեկտների մասնակցությանը և այլն: 

Կանխավարկածային մեթոդները ընկած են ոչ միայն առանձին հարկային 

նորմերի, այլև հարկային իրավունքի այլ օրինաչափությունների հիմքում: 

Մասնավորապես, հարկային բազայի որոշման համար օրենսդիրը կարող է հիմք 

ընդունել այն փաստերը, որոնք ի հայտ են եկել հարկային փոխհարաբերություններում:  

Հարկահանության մեջ կանխավարկածային մեթոդների օգտագործման 

պատճառները կարող են տարբեր լինել. դրանք որոշվում են հարկային-իրավական 

կարգավորման կոնկրետ խնդիրներից ելնելով: Դրանց շարքին կարելի է դասել 

հարկային հաշվառման համակարգի և առանձին հարկատեսակների գանձման կարգի 

պարզեցումը, հարկային իրավախախտումների դեմ պայքարը և ոչ արդյունավետ 

հարկային սխեմաների բացառումը: 

Կանխավարկածային տարբերակներում հարկերի հաշվարկային մեթոդի 

կիրառման անհրաժեշտության մասին կարող է վկայել նաև այն փաստը, որ որոշ 

տնտեսական դատարաններ, քննելով կոնկրետ ընկերության կողմից հարկային 

պարտավորությունների ոչ պատշաճ կատարման առնչությամբ դատական գործերը, 

պարզել են, որ դրանց մոտ բացակայել են բանկային հաշվառման անհրաժեշտ 

ձևաթղթերը, չի իրականացվել արժեթղթերի հաշվառում, և տեղի են ունեցել հարկային 

պարտավորությունների կատարման հետ կապված այլ խախտումներ: 

Հարկ է նշել, որ կանխավարկածային մեթոդները կարող են կիրառվել ոչ միայն 

հարկատուի հարկային բազայի, այլև նրա ծախսերի որոշման համար: Ակնհայտ է, որ 

հարկատուի ծախսերի ճանաչումն՝ անկախ դրանց իրական չափից, իրավասու 

մարմինների գործն է: Ընդ որում, նրանք ելնում են այն հանգամանքից, որ հարկատուն 

պարտավոր չէ ապացույցներ ներկայացնել ձեռնարկատիրական գործունեության 

իրականացման նպատակով կատարված ծախսերի վերաբերյալ: Դրա հետ կապված, 

հարկատուն պարտավոր է ապացուցել միայն այն փաստը, որ նա անհատ 

ձեռնարկատեր է, և ստացել է եկամուտ տվյալ գործունեությունից: Լրացուցիչ ծախսերի 

մասին տեղեկատվության ներկայացման պարտավորությունը, որպես կանոն, 

օրենսդրությամբ չի սահմանվում: Բնականաբար, նման դեպքերում հարկատուն չի 

կարող հիմնավորել սեփական եկամուտներն անհրաժեշտ փաստաթղթերով: 

Հասկանալի է նաև, որ առանց ծախսերի ձեռնարկատիրական գործունեությունից 

հնարավոր չէ ստանալ եկամուտ: Նման իրավիճակներում ծագող անորոշությունների 

հաղթահարման նպատակով իրավասու մարմիններն ելնում են այն 

տրամաբանությունից, որ եկամուտներ ստանալու համար ձեռնարկատիրական 

գործունեությունն ակնհայտորեն պետք է ուղեկցվի համապատասխան ծախսերով: 

Ամփոփելով, հարկ է նշել, որ հարկային հարաբերությունների կարգավորման 

օրենսդրաիրավական և ինստիտուցիոնալ հիմքերի ձևավորումից բացի, հարկային 

լծակների ընտրության համար չափազանց կարևոր է նաև տվյալ երկրի տնտեսության 

առանձնահատկությունների ուսումնասիրությունը, հարկման արդյունավետության 

խնդիրների բացահայտումն, ինչպես նաև ընտրված լծակների գործադրման 

ճկունության ապահովման կառուցակարգերի մշակումը: 

Ատենախոսության երկրորդ՝ «Հարկային լծակների ձևավորման 
առանձնահատկությունները Հայաստանի Հանրապետությունում» գլխում 

ուսումնասիրվել են Հայաստանի տնտեսության զարգացման 

առանձնահատկությունները, բացահայտվել են հարկման արդյունավետության արդի 

խնդիրները, վերլուծվել են տնտեսության կարգավորման հարկային լծակների 

ընտրության և դրանց կիրառման սկզբունքները, ինչպես նաև գնահատվել է հարկային 

քաղաքականության դերը տնտեսության զարգացման գործում: 

Հարկային համակարգի և հարկային քաղաքականության արդյունավետությունը 

պայմանավորված է բազմաթիվ գործոններով, և հատկապես տվյալ երկրի տնտեսության 

զարգացման մակարդակով: Այդ առումով, Հայաստանի Հանրապետությունը 

կենտրոնացված կառավարման մոդելից ազատական տնտեսական 

հարաբերություններին անցման պայմաններում հայտնվեց մի իրավիճակում, երբ ի 

հայտ եկան մի շարք նոր հանգամանքներ, որոնք հանրապետությանը կանգնեցրին 

որոշակի դժվարությունների առաջ: Դրանց հաղթահարումը մինչև օրս ստեղծում է 

տարբեր խնդիրներ ինչպես հանրապետության տնտեսության զարգացման, այնպես էլ 

դրա կարգավորման լծակների ձևավորման գործընթացներում: Այդ առումով, 

հատկապես պետք է կարևորել հարկային համակարգի ձևավորմանը և հարկային 

քաղաքականության իրականացմանն առնչվող խնդիրների լուծումը, քանի որ դրանց 

հիմնական նպատակն է պետական գործառույթների իրականացման համար 

անհրաժեշտ ֆինանսական ռեսուրսների կենտրոնացումը և գործարար միջավայրի 

բարելավման համար անհրաժեշտ պայմանների ստեղծումը: 

Հայաստանի Հանրապետության տնտեսության հիմնական առանձնահատ-

կություններից անհրաժեշտ է նշել ռեսուրսային թերապահովվածությունը, երկրի 

ներդրումային գրավչության ցածր մակարդակը, ֆինանսական սուղ 

հնարավորությունները, շուկայական արդյունավետ կառուցակարգերի 

բացակայությունը, հաղորդակցության ուղիների սահմանափակությունը, արտաքին 

տնտեսական համագործակցության ցածր մակարդակը, մասնավոր տրանսֆերտներից 

մեծ կախվածությունը, արտաքին պարտքի զգալի ծավալը, կառավարման կորպորատիվ 

մշակույթի բացակայությունը, ինչպես նաև տարածաշրջանային չլուծված հիմնախնդիրը 

և այլն: Այսպիսի վիճակը, բնականաբար, թողնում է իր բացասական ազդեցությունը նաև 

հարկային համակարգի ձևավորման և հարկային քաղաքականության իրականացման 

հետ կապված գործընթացների վրա: 

Նշված հիմնախնդիրներով հանդերձ, ցանկացած երկրում, այդ թվում ՀՀ-ում 

վարվող հարկային քաղաքականության և ձևավորված հարկային համակարգի 

գնահատման հիմնական բնութագրիչը՝ հարկային մուտքերի և ՀՆԱ-ի 

հարաբերակցության ցուցանիշն է, որը հանրապետությունում դեռևս բավականին ցածր 

է: Այս հանգամանքն, անշուշտ, պահանջում է հարկային վարչարարության 

կատարելագործմանն ուղղված համալիր քայլեր: Ընդ որում, դրանք պետք է լինեն 

փոխկապակցված և կրեն համակարգային բնույթ, քանի որ նույնիսկ արդյունավետ 

դրույքաչափերի կիրառման պարագայում հիմնականում հավասարակշռված և 

հիմնավորված վարչարարությամբ կարելի է հասնել հարկային համակարգի և 

հարկային քաղաքականության արդյունավետության:  

Տնտեսության կարգավորման լծակների ոչ արդյունավետ լինելու հանգամանքը 

բնորոշ է հետխորհրդային գրեթե բոլոր հանրապետություններին, այդ թվում նաև 

Հայաստանին: Ակնհայտ է, որ հարկային համակարգի և հարկային քաղաքականության 

արդյունավետությունն էականորեն կախված է կոնկրետ երկրի գործարար միջավայրից: 

Հայաստանի Հանրապետությունն Եվրասիական տնտեսական միության (ԵԱՏՄ) 

անդամ երկրների համեմատությամբ իր գործարար միջավայրով որոշակի առումով 

գտնվում է ավելի բարենպաստ դիրքերում (աղյուսակ 1): 

 

Աղյուսակ 1 

Գործարարության վարկանիշը ԵԱՏՄ երկրներում (2014-2015թթ.)5 

 Հայաստան Բելառուս Ղազախստան Ռուսաստան Ղրղըզստան 

2014թ. 45 57 77 62 102 

2015թ. 35 44 41 51 67 

 

 Գործարար միջավայրի բարելավման առումով չափազանց մեծ է հարկային 

վարչարարության դերը: Այն, ըստ էության, կարող է ունենալ ինչպես խթանիչ, այնպես 

էլ արգելակող ազդեցություն գործարար միջավայրի զարգացման և տնտեսավարող 

սուբյեկտների ու պետության միջև գործընկերային հարաբերությունների հաստատման 

վրա: Այդ առումով, ներկայումս ՀՀ-ում հարկային քաղաքականությունն ուղղված է 

                                                           
5 Doing Business 2015. Going Beyond Efficiency, p. 197, Doing Business 2016. Measuring Regulatory Quality and 

Efficiency, World Bank Group, p. 5.  

վարչարարության կատարելագործմանը և պետական եկամուտների կենտրոնացմանը։ 

Այդ նպատակին հասնելու համար ՀՀ կառավարության կողմից մշակվել է 

համապատասխան ռազմավարություն, որով նախատեսվում է հարկ վճարողների 

սպասարկման որակի բարձրացում, հարկային մարմինների գործունեության 

վերակազմակերպում, հարկային հսկողության ժամանակակից կառուցակարգերի 

ներդրում և այլն6։ 

ՀՀ-ում հարկային վարչարարության կատարելագործման նպատակով հարկային 

իրավախախտումների բացահայտման և քննության ուղղությամբ պետք է ապահովել 

հարկային մարմինների լիազորությունների հիմնավորվածության բարձր աստիճան: 

Մասնավորապես, արդյունավետ վարչարարությունը պետք է ենթադրի. 

 հարկային իրավախախտումների համար համարժեք պատասխանատվության 

սահմանում, 

 հիմնավորված ստուգումների անցկացում, 

 գործուն լծակներով ստվերային տնտեսության ծավալների կրճատում, 

 հարկային և իրավասու այլ պետական մարմինների միջև կոորդինացված 

փոխգործակցության կազմակերպում և այլն։ 

Հարկային վարչարարության լիազորությունների ծավալի և դրանց շրջանակի 

սահմանման ժամանակ պետք է որպես ելակետ ընդունել այնպիսի մոտեցում, որպեսզի 

հարկային մարմինների լիազորությունները լինեն բավարար անհրաժեշտ 

հսկողությունն իրականացնելու համար, միաժամանակ, չհանգեցնելով տնտեսավարող 

սուբյեկտների գործունեության անհարկի միջամտության։ Ընդ որում, տեխնիկական 

առաջընթացին զուգընթաց վարչարարության լծակներով պետությունը տնտեսավարող 

սուբյեկտների հետ փոխհարաբերություններում չպետք է խոչընդոտի տնտեսության 

զարգացմանն, այլ պետք է նպաստի գործարար ակտիվության և տնտեսավարող 

սուբյեկտների գործունեության արդյունավետության բարձրացմանը:  

 Հարկ է, սակայն նշել, որ տնտեսության կարգավորման հարկային լծակների 

կիրառման առումով դեռևս կան բազմաթիվ խնդիրներ, որոնց չլուծված լինելու 

հանգամանքն էականորեն սահմանափակում է արդյունավետության հասնելու 

հնարավորությունները: Չնայած ՀՀ կառավարության կողմից իրականացված մի շարք 

բարեփոխումների, այդուհանդերձ, տնտեսական զարգացման առանձին խնդիրներ 

մնում են դեռևս չլուծված: Դրանցից առավել հատկանշականներն են.  

 հարկերի հավաքագրման ցածր մակարդակը, 

 ստվերային տնտեսության մեծ չափերը, 

 մաքսային սահմանի վրա առաջացող ԱԱՀ գերավճարները, 

 օրենսդրության հաճախակի փոփոխությունները, 

 արտոնությունների տրամադրման խնդիրները և այլն: 

Նշված խնդիրները հիմնականում արդյունք են ստվերային տնտեսության: 

Բնականաբար, որքան մեծ է հարկային բեռի ծանրությունը տնտեսությունում, այնքան 

մեծ կլինի նաև ստվերային տնտեսության շրջանակը: Հարկային բեռի և ստվերային 

տնտեսության միջև կապի ռեգրեսիայի հավասարումը կարելի է ներկայացնել հետևյալ 

                                                           
6 Հայաստանի Հանրապետության կառավարությանն առընթեր պետական եկամուտների կոմիտեի 

հարկային վարչարարության 2012-2014 թվականների ռազմավարությունը հաստատելու մասին, 

23.02.2012թ. N195-Ն որոշում: 

տեսքով՝     Ստնտ = f(ՀարկԲ, Այլ)   (2) 

որտեղ` 

Ստնտ-ը՝ ստվերային տնտեսության ծավալն է,  

ՀարկԲ-ը` հարկային բեռի ծանրությունն է, 

Այլ-ը՝ այլ գործոններ։  

Ընդ որում, հաշվի առնելով նաև այն, որ ՀՀ-ում դեռևս առկա են ոչ համակարգված 

վարչարարություն, պետական ծախսերի անարդյունավետ կառավարում և բարձր 

հարկադրույքներ չի կարելի ենթադրել ստվերային տնտեսության կտրուկ փոքրացում։ 

Դրա վկայություն կարելի է համարել նաև դիտարկված մոդելի փորձարկմամբ 

ստացված գնահատականները, քանի որ նշված հանգամանքներն իրենց արտացոլումն 

են ստացել ռեգրեսիոն հավասարման պարամետրերում և գործակիցներում: Ավելին, 

այդ գնահատականները ցույց են տալիս, որ հանրապետությունում իրականացված 

հարկային բարեփոխումներից գործնականում կարելի է սպասել միայն ստվերային 

տնտեսության ընդլայնման միտումների թեթևակի զսպում կամ էլ, լավագույն դեպքում, 

տնտեսական շրջանառության թափանցիկության աստիճանի որոշակի բարձրացում: 

Այլ խոսքով հարկային անբավարար վարչարարությունը և պետական ծախսերի 

անարդյունավետ կառավարումը կարող են դառնալ ստվերային տնտեսության 

ընդլայնման գործոն, ինչը բացառելու համար բարեփոխումները միաժամանակ պետք է 

ուղղված լինեն տնտեսական գործունեության թափանցիկության ապահովմանը և 

խախտումների համար պատասխանատվության խիստ միջոցների կիրառմանը: 

Միևնույն ժամանակ, անհրաժեշտ է նշել, որ այստեղ գործում է նաև սովորույթի ուժը, 

համաձայն որի մարդիկ, ովքեր երկար տարիներ գործել են ստվերային դաշտում, 

դժվարությամբ կփոխեն իրենց գործելաոճը։ Այդ առումով, կարևոր նշանակություն 

կունենա նաև հարկային մարմինների կողմից հարկային ռեգիստրի ստեղծումը, որն 

իրականացնելով անհրաժեշտ մոնիթորինգ, հասարակության համար պարբերաբար 

կհրապարակի համապատասխան տեղեկություններ հարկատուների գործունեության 

վերաբերյալ։ 

Հարկ է նշել, որ թափանցիկ գործունեությամբ առանձնացող հարկ վճարողների 

հարաբերական առավելությունը ստվերային հատվածում աշխատողի նկատմամբ 

կայանում է նրանում, որ այդպիսի տնտեսավարող սուբյեկտներն ավելի են հակված 

ներդրումային գործունեության իրականացմանը: Այդ իսկ պատճառով, չափազանց 

կարևոր է բարեխիղճ հարկատուի համար ֆինանսական միջոցների հասանելիության 

ապահովումը։ Այս առումով, Կենտրոնական բանկը կարող է երաշխավորել առևտրային 

բանկերին, որպեսզի նրանք վարկավորման հարցում հիմնականում առավելությունը 

տան թափանցիկ գործունեություն վարող և պարտաճանաչ հարկ վճարողներ 

հանդիսացող տնտեսավարող սուբյեկտներին։ 

Ստվերային տնտեսության վրա հարկային համակարգի թույլ ներգործությունը 

շատ դեպքերում պայմանավորված է լինում ոչ թե վատ օրենսդրությամբ, այլ 

հարկատուների և հարկային մարմինների աշխատողների մտածելակերպով և 

կառավարման մարմինների նկատմամբ ձևավորված վերաբերմունքով։ Այս ուղղությամբ 

դրական փոփոխություններն ևս կնպաստեն տնտեսության արդյունավետ 

գործունեության ապահովմանն ու զարգացմանը։ 

Հարկային կարգապահության և տնտեսության ստվերայնության վրա էական 

բացասական ազդեցություն ունեն գերավճարները: Հայտնի է, որ տնտեսավարող 

սուբյեկտներն ընդհանուր հիմունքներով հարկվող տարատեսակ ապրանքների 

ներմուծման պարագայում ստիպված են ՀՀ մաքսային սահմանում վճարել ԱԱՀ, ինչը 

ստեղծում է մի շարք խնդիրներ, հատկապես` նոր ստեղծված ձեռնարկությունների 

համար: Մի շարք երկրներում տնտեսության իրական հատվածում ներդրումներ 

կատարող սուբյեկտներին կառավարությունը տրամադրում է սուբսիդիաներ կամ 

համապատասխան արտոնություններ։ ՀՀ-ում ֆինանսական սահմանափակ միջոցների 

պայմաններում կառավարությունը չկարողանալով իրականացնել նման ծրագրեր, 

փաստորեն, ստիպում է գործարարներին ԱԱՀ-ն վճարել մաքսային սահմանում: 

Ակնհայտ է, որ նրանց համար ստեղծվում են լրացուցիչ, իսկ, երբեմն, նաև 

անհաղթահարելի դժվարություններ, որոնք էլ իրենց հերթին կտրուկ նվազեցնում են 

գործարար ակտիվությունը: Դա ավելի նկատելի է դառնում հատկապես այն դեպքերում, 

երբ ԱԱՀ-ի հարկումն իրականացվում է ըստ հայտարարագրված արժեքի: Այդպիսի 

դեպքերում կարող են ծագել կոռուպցիոն մեծ ռիսկեր, քանի որ ներկայացնելով 

ակնհայտ ցածր գներով ձևակերպված հայտարարագիր և մտնելով ոչ օրինական 

գործարքի մեջ, ձեռներեցը վճարում է էականորեն ցածր հարկ: Տվյալ երևույթն առկա է ոչ 

միայն առանձին գործարքի ժամանակ, այլև ստեղծում է ստվերային շղթա մնացած բոլոր 

հարաբերություններում, ընդհուպ մինչև սպառումը: Այլ խոսքով, տնտեսավարող 

սուբյեկտը, խուսափելով ԱԱՀ-ի արդարացի վճարումից մաքսային սահմանում, 

իրացման ժամանակ նույնպես կխուսափի իրական վաճառքի գինն արտացոլելուց, ինչը 

կհանգեցնի կանխիկ ապօրինի դրամաշրջանառության, հետևաբար, նաև ստվերային 

գործունեության: Ընդ որում, ստվերային տնտեսությունն, իր հերթին, խաթարում է 

շուկայական գնագոյացման, տնտեսական մրցակցության հավասար պայմանների 

ապահովման, տնտեսության կարգավորման սկզբունքներն ու օրինաչափությունները և 

մեծապես նպաստում կառավարման համակարգի արդյունավետության անկմանը: 

Ամփոփելով, պետք է նշել, որ պետական կառավարման համակարգի 

արդյունավետության բարձրացման համար բազմաթիվ խնդիրների հետ միասին 

անհրաժեշտ է, առաջին հերթին, լուծել հարկային հարաբերությունների 

կատարելագործման և հարկային քաղաքականության իրականացման 

հիմնախնդիրները, որոնք, ըստ էության, կայանում են ՀՆԱ-ի նկատմամբ հարկային 

մուտքերի տեսակարար կշռի բարձրացման, ուղղակի և անուղղակի հարկերի միջև 

օպտիմալ հարաբերակցության հաստատման, հարկային վարչարարության 

կատարելագործման և, որ ամենակարևորն է, հարկային քաղաքականության 

արդյունավետության բարձրացման մեջ:  

Ատենախոսության երրորդ` «Հարկային հարաբերությունների 
կատարելագործման և հարկային քաղաքականության իրականացման 
հիմնախնդիրները Հայաստանի Հանրապետությունում» գլխում ուսումնասիրվել են ՀՀ-

ում տնտեսական քաղաքականության և հարկային հարաբերությունների 

կարգավորման գործընթացի փոխադարձ կապը, բացահայտվել են 

հանրապետությունում ուղղակի և անուղղակի հարկերի նպատակահարմար 

հարաբերակցության հաստատման, ինչպես նաև հարկային համակարգի զարգացման և 

հարկային քաղաքականության իրականացման հիմնախնդիրները: 

Հայաստանի Հանրապետությունում հարկային համակարգի և հարկային 

քաղաքականության արդյունավետության ցածր մակարդակով պայմանավորված 

անբարենպաստ գործարար միջավայրի առկայությունը հիմնականում հետևանք է 

ինստիտուցիոնալ բարեփոխումների մակերեսայնության, ինչն, առաջին հերթին, 

դրսևորվում է հարկային պարտավորությունների թերի կատարմամբ և դրանց համար 

սահմանված ընթացակարգերի ոչ պատշաճ կիրառմամբ: Ակնհայտ է, որ նշված 

բացասական երևույթները բացառելու համար պետք է տվյալ ոլորտում իրականացնել 

համալիր և շարունակական ինստիտուցիոնալ բարեփոխումներ, կրճատելով հարկային 

հաշվետվությունների թիվը՝ էլեկտրոնային հաշիվ ապրանքագրեր դուրս գրելու և 

էլեկտրոնային եղանակով դրանք հարկային տարածքային մարմին ուղարկելու միջոցով: 

ՀՀ-ում հարկային պարտավորությունների կատարման, ինչպես նաև հարկային 

հաշվետվությունների ներկայացման և հարկերի վճարման ցուցանիշները 2007-2015 

թվականների համար ներկայացված են աղյուսակ 2-ում։ 

 

Աղյուսակ 2 
ՀՀ-ում հարկերի վճարումը 2007-2015թթ.-ին7 

Հարկերի վճարման 

ընթացակարգ 
2007 2008 2009 2010 2011 2012 2013 2014 2015 

Հարկերի վճարման վարկանիշ 143 150 153 159 153 108 103 41 41 

Հարկային հաշվետվություններ 

(քանակ) 
50 50 50 50 34 13 10 10 10 

Հարկային հաշվետվությունները 

կազմելու վրա կատարված 

ժամանակի ծախս (ժամ) 

1,120 958 958 581 500 380 380 321 313 

Ծանոթագրություն. ցուցանիշները վերաբերում են տվյալ տարվա հունիսի 1-ի դրությամբ առկա 

տվյալներին: 

 

Հարկային հաշվետվությունների առումով ՀՀ-ում 2007-2010 թվականների 

ընթացքում փոփոխություններ տեղի չեն ունեցել, սակայն իրավիճակը փոխվել է 2011-

2015թ.թ.: Ավելին, 2015 թվականին 2012-ի համեմատությամբ հարկերի վճարման 

դյուրինությամբ Հայաստանի վարկանիշը 189 երկրների համեմատ բարձրացել է 67 

աստիճանով։ Հարկերի վճարման ընթացակարգերը ներառում են այն բոլոր հարկերը, 

որոնք պետք է վճարի առևտրային ընկերությունը հարկային տարվա ընթացքում, 

ներառյալ հարկման վարչարարական բեռը։ Վերջինս հարկային հաշվետվությունների 

թիվն է, դրանց լրացման համար անհրաժեշտ ժամանակը և համախառն եկամտից 

հարկերի վճարման դրույքաչափը։ Այնուամենայնիվ, ՀՀ-ում բիզնեսի զարգացմանը 

խոչընդոտող գլխավոր ռիսկային գործոնը հարկերի վճարումն է, որի վրա 2014 

թվականին հանրապետության ընկերությունները ծախսել են 321 ժամ` 10 հարկային 

հաշվետվություններ լրացնելու և օրենքով սահմանված կարգով և ժամկետներում 

դրանք ներկայացնելու համար, Տնտեսական համագործակցության և զարգացման 

կազմակերպության (ՏՀԶԿ) երկրներում` 175.4 ժամ, Եվրոպայի և Կենտրոնական 

Ասիայի երկրներում` 234.3 ժամ (տես՝ աղյուսակ 3):  

                                                           
7 http://doingbusiness.org/data/exploreeconomies/armenia#trading-across-borders, Doing Business 2016, page 185.  

  

http://doingbusiness.org/data/exploreeconomies/armenia#trading-across-borders

Աղյուսակ 3  

Հարկերի վճարման ընթացակարգերի համեմատական գնահատումը 

ՀՀ-ում, Եվրոպայի և Կենտրոնական Ասիայի, ՏՀԶԿ երկրներում 2014թ.-ին8 

Հարկերի վճարումը կարգավորող 

ընթացակարգերը 
Հայաստան 

Եվրոպա և 

Կենտրոնական 

Ասիա 

ՏՀԶԿ  

Հարկային հաշվետվություններ (քանակ) 10 20.5 11.8 

Հարկային հաշվետվությունները կազմելու 

վրա կատարված ժամանակի ծախս (ժամ) 
372 234.3 175.4 

Շահութահարկ (համախառն եկամտից 

համապատասխան նվազեցումները 

կատարելուց հետո, %) 

20.0 10.4 16.4 

Եկամտահարկ (համապատասխան 

նվազեցումները կատարելուց հետո, %) 
19.5 21.4 23 

Այլ հարկեր (համախառն եկամտից 

համապատասխան նվազեցումները 

կատարելուց հետո, %) 

0.8 3.1 1.9 

 

Ընդ որում, 2015 թվականի հարկային հաշվետվությունների թվի կրճատումը 

պայմանավորված է հարկային համակարգում իրականացվող բարեփոխումներով, 

որոնց արդյունքում 2011 թվականից ԱԱՀ-ի դաշտում գործող տնտեսավարող 

սուբյեկտների համար էլեկտրոնային հաշիվ ապրանքագրերի դուրսգրման եղանակը 

պարտադիր բնույթ է կրում։ Վերջինս նշանակում է, որ ստուգումները հիմնված են 

ռիսկի վերլուծությունների վրա, և արդյունքում հարկային մարմիններից ակնկալվում է 

ապահովել ավելի մեծ հարկային հավաքագրումներ։ 2013 թվականից սկսած` 

սոցիալական ապահովագրության վճարների, որոնք գանձվում են հարկային գործա-

կալներից և աշխատողների աշխատանքի վճարմանն ուղղված միջոցներից (ԱՎՈՒՄ), 

շահութահարկի հաշվետվությունները փոխարինվել են անձնական եկամտային 

հարկով, ինչը հարկային գործակալների կողմից պարտադիր կերպով ներկայացվում է 

էլեկտրոնային եղանակով։ 2011-2015 թվականներին իրականացված հարկային բարե-

փոխումների արդյունքում հարկերի վճարման ընթացակարգով ՀՀ-ն վարկանիշով 189 

երկրների շարքում 2015 թվականին գրավում է 41-րդ տեղը։ 

Թեև ՀՀ ֆինանսների նախարարության կողմից գործարարներին ներկայացված 

հարկային նոր փաթեթին, որն ավելի շատ նպատակադրված է բացահայտել և ստվերից 

դուրս հանել տնտեսական գործունեության ծավալները, այնուամենայնիվ, դեռևս 

հարկային վարչարարության ցածր մակարդակը չի հանգեցնում ստվերային 

եկամուտների էական նվազեցման։ Հիմք ընդունելով ՀՀ ֆինանսների նախարարության, 
                                                           
8 Կազմվել է ըստ հետևյալ կայքի պաշտոնական վիճակագրական 

տվյալներիր`http://www.doingbusiness.org/data/exploreeconomies/armenia#paying-taxes 

ՀՀ Ազգային վիճակագրական ծառայության և ՀԲ-ի կողմից ներկայացված հարկային 

բեռը հիմնավորող տարեկան զեկույցների տվյալները գնահատվել են ստվերային 

տնտեսության մասշտաբները, ինչպես նաև համադրումների եղանակով բացահայտել 

են ՀՀ ստվերային եկամուտների իրական ծավալները` տոկոսային արտահայտությամբ։  

Այդուհանդերձ, հանրապետությունում համախառն ներքին արդյունքի դինամիկան 

դեռևս չի բավարարում տնտեսության զարգացման արդի պահանջներին, 

պայմանավորված վերջին համաշխարհային ֆինանսատնտեսական ճգնաժամով, 

պետական կառավարման համակարգի ցածր արդյունավետությամբ, հարկային 

քաղաքականության միակողմանիությամբ, ինչպես նաև օբյեկտիվ և սուբյեկտիվ բնույթի 

այլ հանգամանքներով (տես` գծապատկեր 1): Ընդ որում, այդ նույն 

ժամանակահատվածում չի հաջողվել բարելավել նաև հարկեր/ՀՆԱ 

հարաբերակցության մակարդակը, որն, ըստ էության, հանդիսանում է 

հանրապետության կարևորագույն խնդիրներից մեկը: 

Ըստ գծապատկեր 1-ի ՀՀ-ում տնտեսական աճի դինամիկայի վերլուծությունը ցույց 

է տալիս, որ համախառն ներքին արդյունքի իրական աճի ամենաբարձր ցուցանիշը 

գրանցվել է 2007 թվականին` 13.7 տոկոս, իսկ ամենացածրը 2009-ին` -14.1 տոկոս: 

Այնուհետև, 2010 թվականից նկատվում է այդ ցուցանիշի որոշակի աճ մինչև 2013 

թվականը: Սկսած այդ թվականից կրկին նկատվում է համախառն ներքին արդյունքի 

իրական աճի ցուցանիշի նվազում, ինչը վկայում է տնտեսության զարգացման տեմպերի 

դանդաղեցման մասին: Ստեղծված իրավիճակի հաղթահարման համար պահանջվում 

են ինչպես լայնածավալ ֆինանսական ներդրումներ, այնպես էլ կարգավորիչ մի շարք 

այլ միջոցառումներ: 

 

Գծապատկեր 1.  

ՀՀ-ում համախառն ներքին արդյունքի դինամիկան 2007-2014թթ.-ին (%)9 

 
 

Ատենախոսության չորրորդ` «Հարկային վարչարարությունը և գործարար 
միջավայրը Հայաստանի Հանրապետությունում» գլխում վերլուծվել են հարկային 

                                                           
9 Այս աղյուսակը կազմվել է ըստ հետևյալ կայքի պաշտոնական վիճակագրական տվյալներիր` 

http://www.mineconomy.am/arm/index.html: 

համակարգի և հարկային վարչարարության՝ որպես տնտեսական գործունեության 

խթանման և գործարար միջավայրի բարելավման կարևոր միջոցների, 

առանձնահատկությունները, ուսումնասիրվել է հարկային քաղաքականության 

ազդեցությունը ստվերային տնտեսության վրա, ինչպես նաև բացահայտվել են փոքր և 

միջին ձեռնարկատիրության զարգացման խթանման հարկային լծակները: 

Հարկային համակարգը և գործարար միջավայրը սերտորեն կապված են միմյանց 

հետ, քանի որ այդ համակարգի արդյունավետությամբ է պայմանավորված առևտրային 

և ոչ առևտրային կազմակերպությունների գործունեության հաջողությունը: 

Միաժամանակ, արդյունավետ հարկային համակարգը սահմանափակում է 

տնտեսապես չհիմնավորված եկամուտների ստեղծման հնարավորություններն 

ազգային տնտեսության տարբեր ոլորտներում։ Սակայն, տնտեսական ոչ արդյունավետ 

քաղաքականությունը, արտակարգ իրավիճակները, շուկայական ցնցումները և ոչ 

ցանկալի այլ զարգացումները կարող են ունենալ էական բացասական ազդեցություն 

հարկային համակարգի վրա: Հայաստանի համար որպես այդպիսին դարձավ 

համաշխարհային ֆինանսատնտեսական ճգնաժամը, որը ստեղծեց լուրջ խնդիրներ 

հանրապետության հարկային համակարգի և գործարար միջավայրի համար: 

Հարկային վարչարարության կատարելագործմանը զուգընթաց արձանագրվեց 

ստվերային տնտեսության ծավալների որոշակի կրճատում: 2010 թվականից սկսած՝ 

պայմանավորված հարկային արտոնություններով, ճգնաժամի հաղթահարման 

գործընթացներով, տնտեսությունում արձանագրվեցին հարկային եկամուտների և ՀՆԱ-

ի ավելացման միտումներ:  

 Ատենախոսությունում իրականացված վերլուծությունների արդյունքում 

գնահատվել են հանրապետությունում հարկային եկամուտների և անվանական ՀՆԱ-ի 

հարաբերակցության մակարդակները 2001-2014 թվականների համար (տես՝ աղյուսակ 

4):  

Ներկայացված տվյալների հիման վրա աշխատանքում վերլուծվել է 2001-2014 

թվականներին հարկային բեռի վրա հարկային եկամուտների ազդեցությունը, ընդ որում 

առանձնացվել են ուղղակի և անուղղակի հարկային եկամուտները և հաշվարկվել է 

դրանց ազդեցությունը հարկային բեռի վրա: Այդ նպատակով ներկայացվել են 

ռեգրեսիոն հավասարումներ, որի գործակիցների միջոցով հաշվարկվել է հարկային 

եկամուտների և առանձին հարկատեսակների ազդեցությունը հարկային բեռի վրա:  

Առաջադրված խնդիրը լուծելու համար ատենախոսությունում ռեգրեսիոն 

հավասարումների օգնությամբ գնահատվել է hարկային եկամուտներ/ՀՆԱ 

հարաբերակցության վրա ավելացված արժեքի հարկի, շահութահարկի, եկամտային 

հարկի և ակցիզային հարկի ազդեցությունը։ Նշված չորս հարկատեսակների 

առանձնացումը պայմանավորված է նրանով,   որ հիմք են ընդունվել այդ 

հարկատեսակների տեսակարար կշիռները հարկային եկամուտներում, որոնք ունեն 

էական ազդեցություն այդ հարաբերակցության վրա: 

ՀՀ-ում ստվերային տնտեսության ծավալների նվազեցման հիմնական 

նախապայմաններից մեկը հարկային վարչարարության արդյունավետության 

բարձրացումն է, ինչն անհնար է իրագործել առանց հարկային օրենսդրության և 

համապատասխան իրավահարաբերությունները կարգավորող իրավական ակտերի 

փոփոխության ու կատարելագործման։ Ակնհայտ է, որ այդ գործընթացը չի կարող 

սահմանափակվել միայն վարչարարական մեթոդներով։ Դրա համար երկրում պետք է 

ձևավորել այնպիսի տնտեսական միջավայր, որի պայմաններում գործող 

տնտեսավարող սուբյեկտներն անհրաժեշտ դրդապատճառներ կունենան հարկ 

վճարելու և օրինական եկամուտ վաստակելու համար։ Այդ նպատակով անհրաժեշտ է 

հարկային քաղաքականության մշակման և իրականացման ժամանակ 

նախապատվությունը տալ հարկերի կարգավորիչ գործառույթի իրականացմանը։ 

 

Աղյուսակ 4.  

ՀՀ հարկային եկամուտները և անվանական ՀՆԱ-ն 2001-2014թթ. (մլն դրամ)10 

   
Այդ թվում՝ 

 

Տարի 
Անվանա

կան ՀՆԱ 

Հարկայ

ին 

եկամու

տներ 

Շահու

թահա

րկ 

Եկամտ

ային 

հարկ 

Ակցիզա

յին 

հարկ 

ԱԱՀ Այլ 

Հարկայ

ին բեռ, 

% 

2001 1,175,877 159,420 16,316 11,247 31,016 79,521 21,320 13.56 

2002 1,362,472 190,025 17,429 12,487 35,334 95,006 29,769 13.95 

2003 1,624,643 218,278 17,627 16,781 39,104 107,769 36,998 13.44 

2004 1,907,945 257,520 32,011 20,413 40,657 117,903 46,536 13.50 

2005 2,242,881 312,316 46,557 26,616 38,638 146,783 53,723 13.92 

2006 2,656,190 375,537 65,329 35,469 39,858 165,912 68,969 14.14 

2007 3,149,283 494,421 75,504 46,828 41,547 248,007 82,535 15.70 

2008 3,568,228 610,422 86,212 53,749 45,879 318,313 106,270 17.11 

2009 3,141,651 518,544 80,801 60,205 42,767 254,158 80,614 16.51 

2010 3,460,203 589,901 77,814 73,940 48,141 301,725 88,282 17.05 

2011 3,777,945 647,808 97,842 81,211 39,405 328,483 100,867 17.15 

2012 4,000,700 741,795 118,653 91,667 49,324 369,662 112,489 18.54 

2013 4,272,900 972,939 124,598 256,863 52,098 401,885 137,496 22.77 

2014 4,528,873 1,031,234 103,597 289,343 50,560 440,361 147,371 22.77 

 

Առաջարկված բազմագործոն վերլուծության միջոցով հիմնավորվել է տարբեր 

հարկատեսակների ազդեցությունը հարկային բեռի վրա: Մասնավորապես, հարկային 

բեռի (y) և ազդող գործոնների՝ շահութահարկ (x1), եկամտային հարկ11 (x2),  ակցիզային 

հարկ (x3), ԱԱՀ (x4)  փոխկապվածության գնահատման համար կարևորվում է 

վիճակագրական հայտնի բազմագործոնային –կոռելյացիոն վերլուծության մեթոդի 

կիրառությունը, որն արտահայտվում է հետևյալ հավասարման տեսքով՝ 

 

Y (x1, x2, x3, x4) =a0+a1x1+a2x2+a3x3+a4x4=a0+∑ 𝑎𝑖𝑥𝑖𝑛
𝑖=1   (3) 

                                                           
10 Կազմվել է ըստ Ազգային վիճակագրական ծառայության պաշտոնական կայքի տվյալներով` 

http://www.armstat.am/file/article/finansner_2015_1.pdf: 
11 2013թ.-ի հունվարի 1-ից ուժի մեջ են մտել «Եկամտային հարկի մասին» և «Շրջանառության հարկի 

մասին»  ՀՀ օրենքները, ինչպես նաև ուժը կորցրած են ճանաչվել «Եկամտահարկի մասին» և «Պարտադիր 

սոցիալական ապահովության վճարների մասին» ՀՀ օրենքները: 

http://www.armstat.am/file/article/finansner_2015_1.pdf

որտեղ՝  

 a0-արդյունքային ցուցանիշի վրա ազդող այլ գործոնների ազդեցության 

գործակիցն է, որը ենթակա է որոշման, 

a1, a2, a3, a4՝ որոշման ենթակա այն գործակիցներն են, որոնցից յուրաքանչյուրը 

բնորոշում է համապատասխան գործոնի ազդեցության չափը, 

a0, a1, a2, a3, a4՝ հանդիսանում են գծային ռեգրեսիայի գործակիցներ, որոնց 

արժեքները տրված են աղյուսակ 5-ում և հաշվարկված են կիրառելով «Իվյուս» ծրագիրը:  

 

Աղյուսակ 5. 

Բազմագործոն ռեգրեսիոն գործակիցների հաշվարկային արդյունքները 
Dependent Variable: TAXBURD 

Method: Least Squares 

Sample: 2001 2014 

Included observations: 14 

Variable Coefficient Std. Error t-Statistic Prob.   

C 0.117268 0.015958 7.348724 0.0000 

X1 2.22E-08 1.29E-07 0.171537 0.8676 

X2 2.14E-07 2.93E-08 7.323762 0.0000 

X3 8.49E-08 4.77E-07 0.178123 0.8626 

X4 1.06E-07 4.99E-08 2.118437 0.0632 

R-squared 0.983899     Mean dependent var 0.164364 

Adjusted R-squared 0.976742     S.D. dependent var 0.031648 

S.E. of regression 0.004826     Akaike info criterion -7.556982 

Sum squared resid 0.000210     Schwarz criterion -7.328747 

Log likelihood 57.89887     F-statistic 137.4892 

Durbin-Watson stat 1.338818     Prob(F-statistic) 0.000000 

Հիմք ընդունելով հաշվարկներում օգտագործված տվյալները, կազմվել է 

ռեգրեսիայի նոր  բազմագործոն կոռելյացիոն հավասարումը, որն ունի հետևյալ տեսքը. 

 

Y x1 x2 x3 x4 =0.117+2.219*X1+2.143*X2+8.489*X3+1.057*X4  (4) 

 

Ներկայացված հավասարումների կիրառմամբ բացահայտվել է, որ հարկային 

բեռի վրա այլ գործոնների ազդեցությունը կազմում է 0.117 միավոր, որն, ըստ էության, 

մեծ չէ: Սակայն, ուսումնասիրվող 14 տարիների ընթացքում ինչպես շահութահարկը և 

եկամտային հարկը, այնպես էլ ակցիզային հարկը ունեցել են գծային բնույթ: 

Արդյունքում ռեգրեսիայի գործակիցները եղել են դրական: Իսկ ԱԱՀ-ի մասով այն 

ունեցել է դրական ազդեցություն, և ռեգրեսիայի գործակիցը կազմել է 1.057 միավոր, 

այսինքն` ԱԱՀ-ի 1 միավորի ավելացումը հանգեցնում է ընդհանուր ցուցանիշի՝ 

հարկային բեռի 1.057 միավոր ավելացման: Շահութահարկի  միավորի փոփոխությունը 

հանգեցնում է հարկային բեռի 2.219 միավոր փոփոխության, իսկ եկամտային հարկի 

միավոր փոփոխությունը առաջացնում է հարկային բեռի վրա վիճակագրորեն էական և 

նշանակալի ազդեցություն (տես՝ աղյուսակ 5): 

Անհրաժեշտ է նշել, որ ռեգրեսիոն հավասարումների միջոցով ամբողջությամբ 

հնարավոր չէ գնահատել վերը նկարագրված կախվածությունները, քանի որ 

արձանագրվել են ուժեղ կապեր՝ անկախ փոփոխականների միջև (տես` աղյուսակ 6): 

Աղյուսակ 6.  

Հարկային եկամուտներ/ՀՆԱ հարաբերակցության վրա հարկատեսակների 

 ազդեցության գնահատականը12 

 

 

 

 

 

 

 

Հարկային եկամուտներ/ՀՆԱ հարաբերակցության վրա նշված հարկատեսակների 

ուղղակի ազդեցությամբ հնարավոր չէ ամբողջությամբ որոշել դրա գնահատականը: Այդ 

առումով, հաշվարկվել է հարկային եկամուտներ/ՀՆԱ ցուցանիշի միջին 

էլաստիկությունը, ըստ յուրաքանչյուր հարկատեսակի, որի արդյունքները 

ներկայացված են աղյուսակ 7-ում։  

Միջին էլաստիկությունը (Է̅), ցույց տալով հարկային եկամուտներ/ՀՆԱ ցուցանիշի 

միջին փոփոխությունը, երբ մեկ տոկոսով փոփոխվում է համապատասխան 

հարկատեսակի դրույքաչափը, ամբողջությամբ չի արտացոլում գործընթացների 

իրական վիճակը խոշոր և փոքր ու միջին ձեռնարկություններում: Այդ առումով, ՀՀ-ում 

փոքր և միջին ձեռնարկատիրությունն ունի որոշակի առանձնահատկություններ, 

պայմանավորված ազատ տնտեսական մրցակցության բացակայությամբ և 

մենաշնորհների «գերակայությամբ»: Նման պայմաններում փոքր և միջին 

ձեռնարկատիրությունը, բնականաբար, հայտնվում է համեմատաբար ավելի խոցելի 

վիճակում և չի ունենում բնականոն զարգացման հնարավորություններ: Մինչդեռ, 

աշխարհի երկրների մեծ մասում փոքր և միջին ձեռնարկատիրության կողմից 

ապահովվում է համախառն ներքին արդյունքի զգալի մասը (65-75 տոկոսը): 

 

Աղյուսակ 7.  

Հարկային եկամուտներ/ՀՆԱ ցուցանիշի միջին էլաստիկության գործակիցներն՝  

ըստ տարբեր հարկատեսակների, %13 
 

 

 

 
 

 

 

 

Այս հանգամանքը թույլ է տալիս ձևավորել հասարակության միջին խավ, ինչն, ըստ 

էության, հանդիսանում է քաղաքական, տնտեսական և սոցիալական կայունության 

հիմնական երաշխիքը: Այդ նպատակով, ատենախոսությունում իրականացված 

                                                           
12 Эконометрика:учеб./под ред.И.И.Елисеевой.-М.: Проспект, 2009, стр. 54-66. 
13  Эконометрика:учеб./под ред.И.И.Елисеевой.-М.: ЮРАйТ, 2014, стр. 48-49. 

Անվանումը ՀԵ/ՀՆԱ ԱՀ ԵՀ ՇՀ ԱԱՀ 

ՀԵ/ՀՆԱ 1 0.84 0.44 0.89 0.92 

ԱՀ 0.84 1 0.57 0.77 0.82 

ԵՀ 0.44 0.57 1 0.61 0.55 

ՇՀ 0.89 0.77 0.61 1 0.97 

ԱԱՀ 0.92 0.82 0.55 0.97 1 

Ցուցանիշներ 
Էլաստիկությունը (Է̅) 

% 

ԱԱՀ 19.40 

ԱՀ 27.67 

ՇՀ 42.97 

ԵՀ 24.72 

հետազոտությունների արդյունքում առաջարկվել են փոքր և միջին 

ձեռնարկատիրության զարգացման ուղիներ և դրա վրա հարկային վարչարարության 

ներգործության արդյունավետ կառուցակարգեր:   

Ատենախոսության հինգերորդ` «Հարկային ներուժի գնահատումը և հարկային 
վարչարարության արդյունավետության բարձրացման ուղիները ՀՀ-ում» գլխում 

գնահատվել է ՀՀ հարկային ներուժը, առաջարկվել են հարկային բեռի արդարացի 

բաշխման և գործարար միջավայրի բարելավման ուղղություններ, վերլուծվել են 

հարկային համակարգի գործունեության առանձնահատկություններն արտաքին 

տնտեսական կապերի գլոբալացման արդի պայմաններում, ինչպես նաև նախանշվել են 

հարկային քաղաքականության արդյունավետության բարձրացման և հարկային 

վարչարարության կատարելագործման ուղիներ:  

Հարկային հարաբերությունների ամբողջությունն իր տնտեսական բովա-

նադակությամբ բարդ համակարգ է, որի, ինչպես և ցանկացած համակարգի, 

ուսումնասիրության ժամանակ այն պետք է բաժանել փոխկապակցված և 

փոխպայմանավորված լիակատար մասերի (ենթահամակարգերի), քանի որ դրանց 

միաժամանակյա ու ամբողջական հետազոտությունն, առավել ևս դիտարկվող 

համակարգի վերաբերյալ գնահատականների և օրինաչափությունների ձևավորումը, 

որպես կանոն, դառնում է գրեթե անհնար։ Բնականաբար, ցանկացած երկիր և նրա 

տնտեսության առանձին ոլորտներ ու հարաբերություններ օժտված են բարդ 

համակարգերին բնորոշ բոլոր առանձնահատկություններով, իրենց մեջ համախմբելով 

ներքին և արտաքին կապերով բազմաթիվ տարրեր։ 

Հարկ է նշել, որ բարդ համակարգերի ուսումնասիրության, դրանց զարգացման 

օրինաչափությունների բացահայտման և գործունեության կառավարման ժամանակ 

լայնորեն կիրառվում են քանակական վերլուծության և մաթեմատիկական 

մոդելավորման մեթոդները։  

 

Գծապատկեր 2.  

Տնտեսաչափական  մոդելի կառուցման հաջորդականությունը14 

 

 

 

 

 

 

 

 

 

 

 

                                                           
14 Советов Б.Я., Яковлев С.А. Моделирование систем М.: Высшаяшкола, 2001 г., стр. 38. 

Տնտեսական խնդրի որոշում 

Մաթեմատիկական մոդելի կառուցում 

Մոդելի մաթեմատիկական վերլուծություն 

Սկզբնական տեղեկատվության պատրաստում 

Հաշվարկների կատարում 

Հաշվարկային արդյունքների վերլուծություն 

Արդյունքների կիրառում 

Տնտեսական հարաբերությունների համակարգում դրանց օգտագործումը պետք է 

սկսվի ուսումնասիրության ենթակա խնդրի պարամետրերի հստակ որոշմամբ, դրանով 

ենթադրվող կապերի մոդելավորմամբ, կառուցված մոդելի վերլուծությամբ, սկզբնական 

տեղեկատվության նախապատրասմամբ, հաշվարկների կատարմամբ, ինչպես նաև 

ստացված արդյունքների կիրառմամբ (տես` գծապատկեր 2): 

Տնտեսական ազատական հարաբերությունների ձևավորման անցած 

ժամանակահատվածում Հայաստանի Հանրապետության տնտեսավարողների մոտ 

հիմնականում գրանցվեց ակտիվների դանդաղ, սակայն կայուն աճ։ Դա գլխավորապես 

պայմանավորված էր իրականացված հարկային քաղաքականությամբ, որը 

միաժամանակ կարող է հանդիսանալ տնտեսական կայուն աճի կարևոր գրավական։ 

Այդ իսկ պատճառով, հարկային քաղաքականության հիմնական գործոնների 

ուսումնասիրությունը քանակական վերլուծության մեթոդներով կարող է դառնալ 

տնտեսական զարգացման տարբեր սցենարների մշակման և վերլուծության 

կարևորագույն գործիք15։ 

Հարկ է նշել, որ տնտեսական աճի հիմնական գործոնները ձևավորվում են 

տնտեսության առանձին ոլորտների և կազմակերպությունների գործունեության 

ընթացքում, որոնց վրա ներքին և արտաքին ազդակներով պայմանավորված կարող է 

ապահովվել տնտեսական զարգացում կամ հետընթաց։ Այդ գործում  առանձնահատուկ 

է  հարկային քաղաքականության և հարկային հարաբերությունների կարգավորման 

դերը: Հետևաբար, նշված գործոնների բնույթը և կազմակերպությունների տնտեսական 

գործունեության վրա դրանց ազդեցության չափերի և ուղղությունների 

ուսումնասիրությունն ունի սկզբունքային նշանակություն, և անկասկած, պետք է 

ներառվի տնտեսական զարգացման նպատակով մշակված ցանկացած 

տնտեսաչափական մոդելի մեջ։  

 Տնտեսական աճի վրա արտադրական գործոնների ազդեցության 

ուսումնասիրությունը և դրանց ընդգրկումը մոդելում բխում է նաև ընկերության 

գործունեության արդյունավետության ապահովման  անհրաժեշտությունից: Այս 

պնդումը հիմնավորելու նպատակով հանքագործական արդյունաբերության խոշոր 

հարկատու ձեռնարկությունների, ինչպես նաև 30 խոշոր  այլ հարկատուների կողմից 

2000-2015 թվականների ընթացքում վճարված հարկերի և այդ ձեռնարկությունների 

եկամտաբերության ցուցանիշների հիման վրա մշակվել է համապատասխան 

տնտեսաչափական մոդել: 

Մոդելում ներառվել են հետևյալ գործոնները. 

 ակտիվների շահութաբերության գործակիցը ((Ա)շահ.), որը հաճախ գնահատում է 

նաև ներդրումների շահութաբերությունը։ Ակտիվների շահութաբերության գործակիցը 

որոշվում է որպես հարկումից հետո զուտ շահույթի հարաբերակցությունը ընդհանուր 

ակտիվերին. 

  

(Ա)շահ. = զուտ շահույթ հարկումից հետո 

                        ընդհանուր ակտիվներ                          (5) 

  

                                                           
15 Հարկային քաղաքականություն, տես «Հարկերի մասին» օրենք: 

 կապիտալի շահութաբերության գործակից ((ՍԿ)շահ.), որը գնահատում է 

կազմակերպության  սեփականատերերի ներդրումից ստացվող շահույթը: Կապիտալի 

շահութաբերության գործակիցը որոշվում է  հարկումից հետո զուտ շահույթի և 

սեփական կապիտալի հարաբերությամբ.  

 

                 (ՍԿ)շահ. = Զուտ շահույթը հարկումից հետո  

                                                  Սեփական կապիտալ    (6) 

 

Փորձնական գնահատումների համար կիրառվել է պանելային վերլուծության 

մեթոդը, որը լայնորեն կիրառվում է  խաչաձև սպեկտորալ վերլուծությունների 

իրականացման ժամանակ: Պանելային տվյալների կիրառության առավելությունը 

տարածքային ընտրանքների և ժամանակային շարքերի համեմատությամբ կայանում է 

նրանում, որ պանելային վերլուծությունը թույլ է տալիս ապահովել մոդելում ներառված 

գործակիցների գնահատման բարձր արդյունավետություն, ինչպես նաև բացահայտել և 

թեստավորել ուսումնասիրվող օբյեկտների անհամասեռությունը և նույնականացնել 

տարածքային ընտրանքներում և ժամանակային շարքերում հայտնաբերված 

էֆեկտները։ 

Պանելային տվյալների ռեգրեսիոն վերլուծության ժամանակ որպես կախյալ 

փոփոխական է ընդունվել  կազմակերպության զուտ շահույթը հարկումից հետո, իսկ 

որպես անկախ` (Ա)շահ. և  (ՍԿ)շահ. գործակիցները:  Հաշվարկների համար հիմք են 

հանդիսացել ՀՀ Ֆինանսների նախարարության կողմից հրապարակված ցուցանիշները։ 

Արդյունավետության սկզբունքի ապահովման համար կիրառվել են տարբեր 

մոտեցումներ, կախված կազմակերպության բաժնետերերի կողմից ներկայացված 

պայմաններից: Այդպիսի մոտեցմամբ ձևակերպված խնդիրները թույլ են տալիս 

կազմակերպության  գործունեության շահութաբերությունն ուսումնասիրել տարբեր 

ուղղություններով։ Տվյալ դեպքում, կազմակերպության շահութաբերության 

մակարդակի գնահատման համար օգտագործվել են արդյունավետության գնահատման 

ինդիկատորները, որոնք բնութագրում են կազմակերպության շահույթ ստանալու 

կարողությունը։ Վերջինս կարևոր է այնքանով, որ այդ դեպքում կազմակերպությունն 

ունենում է ավելի լայն հնարավորություններ պաշտպանվելու անսպասելի 

ֆինանսական կորուստներից, ընդլայնելու ֆինանսական բազան, ամրապնդելու 

գործարար կապերը և այլն։ Ակնհայտ է, որ շահույթ ստանալու կարողությունն ունի նաև 

հոգեբանական նշանակություն, քանի որ այն կարող է դառնալ ազդեցիկ գործոն շուկա 

մուտք գործելու և դրանում կայուն տեղ գրավելու համար։  

Կազմակերպության շահույթ ստանալու կարողությունը կախված է ներքին և 

արտաքին մի շարք գործոններից, որոնցից առավել կարևորներն են ընկերության 

չափերը, բաժնետերերի կազմը, բիզնեսի ծավալը, աշխատանքի 

արտադրողականությունը, շուկայի կարգավորվածությունը, մակրոտնտեսական 

ցուցանիշները, մրցակցության վիճակը և այլն։ Կազմակերպության կողմից շահույթ 

ստանալու կարողության վերլուծության համար անհրաժեշտ է, առաջին հերթին, 

ուշադրությունը կենտրոնացնել ներքին գործոնների վրա, որոնց կառավարման 

առումով կազմակերպություններն, անշուշտ, ունեն ավելի լայն հնարավորություններ։  

Տնտեսաչափական մոդելի կազմման և խոշոր հարկատուների շրջանում ընթացող 

գործընթացների մոդելավորման համար ուսումնասիրվել են հանրապետության 30 

առաջին խոշոր հարկատուների շահույթը (PROF), ակտիվների (ROA) և կապիտալի 

(ROE) շահութաբերության ցուցանիշները:  Տվյալները մշակվել են «Իվյուս» ծրագրով, 

հիմնված 90 շարքերի վրա: Կատարվել է պանելային վերլուծություն, համաձայն որի 

ընտրվել են հետևյալ կախվածությունները. 

 

Ln PROFt=a0+a1 LN ROAt+a2 LN ROEt+εt      (7) 

Ln ROAt=b0+b1 LN ROAt-1+b2 LN ROEt-2+ηt       (8) 

Ln ROEt=c0+c1 LN ROAt-1+c2 LN ROEt-2+βt       (9) 

որտեղ՝ 

a0, a1, a2, b0, b1, b2, c0, c1, c2՝ տնտեսաչափական մոդելի ռեգրեսիայի գործակիցներն են, 

որոնք ցույց են տալիս անկախ փոփոխականների 1 տոկոսային կետի փոփոխության 

ազդեցությունը  կախյալ փոփոխականների (Ln PROFt , Ln ROAt և Ln ROEt ) վրա։  

  

Աղյուսակ 8 

  Պանելային տվյալների վերլուծության մոդել 

 
Dependent Variable: LNPROF 
Method: Least Squares 

Date: 09/25/15   Time: 15:47 

Sample: 1 90 

Included observations: 90 

LNPROF=C(1)+C(2)* LNROA+C(3)* LNROE 

 Coefficient Std. Error t-Statistic Prob.   

C(1) -4.69E-12 5.06E-13 -9.274668 0.0000 

LN ROA C(2) 0.700004 2.73E-13 2.56E+12 0.0000 

LN ROE C(3) 1.960038 2.36E-13 8.31E+12 0.0000 

R-squared 0.719107     Mean dependent var -15.48804 

Adjusted R-squared 0.711803     S.D. dependent var 15.27882 

S.E. of regression 2.84E-13     Sum squared resid 7.00E-24 

Durbin-Watson stat 0.066627    

  

 Ընտրված կախվածությունների առանձնահատկությունները կայանում են 

նրանում, որ  ուսումնասիրվող օբյեկտների քանակի սահմանափակությունը և դրանց ոչ 

պատահական ընտրությամբ պայմանավորված պայմանական էֆեկտները նկարագրող 

մոդելը կարող են չդիտարկվել, իսկ փոփոխականների լոգարիթմական արժեքներով 

ներկայացումը հանդիսանում է պանելային վերլուծության մեթոդաբանության պահանջ։ 

Ռեգրեսիայի գործակիցների տնտեսագիտական հիմնավորվածությունը ներկայացված է 

հավելված 5-ում, իսկ ներկայացված կախվածության գործակիցների արժեքները` 

աղյուսակ 8-ում: 

 Ամփոփելով, պետք է նշել, որ վերջին տարիների ընթացքում 

կազմակերպությունների գործունեության արդյունավետության վերաբերյալ 

վերլուծություններն իրականացվել են տվյալների պարփակման մոդելների (DEA 

մոդելներ) միջոցով, որոնք հիմնված են միկրոտնտեսական գործոնների վրա, իսկ 

ներկայացված մոտեցմամբ հնարավոր է դառնում գնահատել ակտիվների և կապիտալի 

շահութաբերությունն, ինչպես նաև դրանց ազդեցությունները բաժնետերերի 

շահաբաժինների և կազմակերպությունների շահույթի մեծության վրա: Հարկային 

հարաբերությունների կարգավորման ընթացքում վերլուծության ժամանակակից 

մեթոդների օգտագործմամբ հանդերձ հարկային վարչարարությունը կարող է լիարժեք 

բովանդակություն ստանալ միայն այն դեպքում, երբ մշակվում և իրագործվում է 

արդյունավետ հարկային քաղաքականություն: Այդ նպատակի իրագործման համար 

անհրաժեշտ է մշակել և ընդունել միասնական հարկային օրենսգիրք, որը թույլ կտա 

ապահովել հարկային քաղաքականության կարևորագույն սկզբունքների պահպանումը 

և հարկատուների կողմից իրենց պարտավորությունների կատարման բարձր 

մակարդակ:  

 

Գծապատկեր 3.  

Ուղղակի և անուղղակի հարկերի դինամիկան 2001-2014թթ.   

(ընթացիկ գներով, մլն դրամ)16 

 

 

Հարկային հարաբերությունների համակարգի արդյունավետությունը 

պահանջում է, որ հարկային օրենսգրքում լուծված լինեն հարկային բեռի արդարացի 

բաշխման խնդիրները: Ներկայումս ուղղակի և անուղղակի հարկերի առումով 

հանրապետությունում առկա է դրանց հարաբերակցության ոչ ցանկալի մակարդակ 

(տես գծապատկեր 3-ը և 4-ը): 

Հարկային օրենսգրքի կարևոր խնդիրներից մեկը պետք է լինի այն, որ ԵԱՏՄ 

անդամ երկրներում ՀՀ հարկային օրենսգրքի դրույթները մեկնաբանվեն այնպես, 

ինչպես ՀՀ հարկային մարմինների և հարկատուների կողմից: Հարկային օրենսգրքի 

կարևոր սկզբունքներից մեկը պետք է լինի ՀՀ տնտեսության մրցունակության 

բարձրացմանն ու ներդրումների աճին նպաստող մոտեցումների ամրագրումը: 

Հարկային օրենսգրքում պետք է միավորվեն Հայաստանի Հանրապետությունում գործող 

բոլոր հարկատեսակների մասին օրենքների դրույթները: Այն պետք է լինի պարզ 

շարադրված և բացառի տարընթերցումներն ու կամայականությունները, ինչպես նաև 

լինի համահունչ ՀՀ օրենսդրության հետ։ Հարկային օրենսգրքով պետք է կրճատել 

                                                           
16 Այս գծապատկերը կազմվել է ըստ Ազգային վիճակագրական ծառայության պաշտոնական կայքի 

տվյալներով` http://www.armstat.am: 

հարկային արտոնություններն ու առավել հասցեական սուբսիդավորում իրականացնել 

պետբյուջեից: 

 

Գծապատկեր 4. 

Ուղղակի և անուղղակի հարկերի տեսակարար կշիռները ՀՆԱ–ում և հարկային 

եկամուտներում 2001-2014թթ. (ընթացիկ գներով, մլն դրամ) 17 

 

Ամփոփելով, հարկ է նշել, որ հետազոտությունում մշակված մոտեցումներն ու 

առաջարկությունները կարող են հիմք հանդիսանալ Հայաստանի 

Հանրապետությունում հարկային քաղաքականության արդյունավետության 

բարձրացմանը և հարկային վարչարարության կատարելագործմանն ուղղված 

մշակումների և վերլուծությունների համար:  

Ատենախոսության եզրակացություններում ամփոփվել և հակիրճ ներկայացվել են 

հետազոտության հիմնական եզրակացություններն ու առաջարկությունները.  

1. Տնտեսության զարգացման և կարգավորման հարկային լծակների ձևավորման 

տեսական և մեթոդաբանական հիմքերի ուսումնասիրությունը ցույց է տալիս, որ 

հարկային քաղաքականության և հարկային համակարգի արդյունավետության 

բարձրացումը պահանջում է հարկային բարեփոխումների այնպիսի ռազմավարության 

մշակում և իրականացում, որը հաշվի առնելով տվյալ երկրի 

առանձնահատկություններն, ուղղված կլինի պետական գործառույթների 

իրականացման համար անհրաժեշտ ֆինանսական միջոցների հավաքագրման և 

տնտեսավարող սուբյեկտների գործունեության խթանման գործընթացների միջև 

հավասարակշռության ապահովմանը: ՀՀ-ում ներկայումս իրականացվող հարկային 

բարեփոխումները կրում են իրավիճակային բնույթ և հիմնականում հետապնդում են 

բյուջետային մուտքերի ապահովման նպատակ: Այդպիսի մոտեցման պայմաններում 

փոքրանում է հարկային համակարգի դերը տնտեսական հարաբերությունների 

կարգավորման գործում, ընդլայնվում են ստվերային շրջանառության ծավալները, 

                                                           
17 Կազմվել է ըստ Ազգային վիճակագրական ծառայության պաշտոնական կայքի տվյալներով` 

http://www.armstat.am: 

0.00

20.00

40.00

60.00

80.00

2001 2002 2003 2004 2005 2006 2007 2008 2009 2010 2011 2012 2013 2014

Հարկային բեռ, % 

Ուղղակի հարկեր/ՀՆԱ% 

Անուղղակի հարկեր/ՀՆԱ, % 

Ոււղղակի հարկեր/Հարկային եկամուտներ, % 

Անուղղակի հարկեր/Հարկային եկամուտներ, % 

http://www.armstat.am/


30 

 

նվազում է տնտեսական ակտիվությունը և գործունեություն իրականացնելու 

ցանկությունը և, առաջանում են բացասական այլ երևույթներ: 

2. Կենտրոնացված կառավարման մոդելից շուկայական հարաբերություններին 

անցման փուլում պետական կառավարման համակարգի արդյունավետությունն ունի 

էական կախվածություն հարկային հարաբերությունների կարգավորման մեխանիզմից, 

և հատկապես, դրա գործադրման համար ձևավորվող հարկային համակարգի 

գործունեության ինստիտուցիոնալ և իրավական ապահովվածությունից: Ինչպես 

այդպիսի մեխանիզմի ստեղծումն, այնպես էլ դրա կիրառման իրավական հիմքերի 

ձևավորումը բարդ գործընթացներ են, որոնք երկրի տնտեսության 

առանձնահատկությունների համակողմանի ուսումնասիրությունից բացի, ենթադրում 

են նաև տվյալ ասպարեզում առկա միջազգային փորձի խորը վերլուծություն և այդ 

երկրում վերջինիս տեղայնացման մեթոդների ու մոտեցումների մշակում և կիրառում, 

սակայն, ելնելով պետական գործառույթների իրականացման համար բյուջետային 

մուտքերի ավելացման անհրաժեշտությունից և պետության ֆիսկալ գործառույթի 

իրականացման հրամայականից, ՀՀ-ում հաճախ հաշվի չեն առնվում 

հանրապետությանը բնորոշ մի շարք առանձնահատկություններ, և չի կիրառվում 

հարկային հարաբերությունների կարգավորման միջազգային առաջավոր փորձը: 

3. Անցումային փուլում գտնվող երկրներում իրականացված բարեփոխումների 

արդյունքները ցույց են տալիս, որ շուկայական հարաբերությունների պայմաններում 

հարկային քաղաքականության արդյունավետությունը, հատկապես կախված է 

տնտեսության զարգացման և կարգավորման հարկային լծակների ձևավորման ու 

գործադրման մոտեցումներից, որոնց հիմնավորվածության և համակարգվածության 

դեպքում միայն կարելի է հասնել կայուն տնտեսական աճի և մակրոտնտեսական 

հավասարակշռության: Այլ խոսքով, հարկային լծակները, մասնակցելով տնտեսական 

հարաբերությունների կարգավորման գործընթացին և հանդիսանալով պետական 

կառավարման արդյունավետ գործիք, կարող են դառնալ տնտեսական աճի, 

մակրոտնտեսական հավասարակշռության, կայունության և առաջընթացի 

ապահովման կարևորագույն երաշխիք: Հարկային լծակների ընտրությամբ է 

կարգավորվում նաև հարկային բեռի ծանրությունը, որի բարձր մակարդակը, որպես 

կանոն, հանգեցնում է համախառն պահանջարկի և ներդրումների ծավալների 

կրճատման, իսկ ցածրը՝ տնտեսավարող սուբյեկտների և քաղաքացիների եկամուտների 

ու դրամական ազատ միջոցների ավելացման: Դրանք, իրենց հերթին, հանգեցնելով 

համախառն պահանջարկի և կապիտալ ներդրումների ծավալի մեծացման, 

միաժամանակ, ստեղծում են օբյեկտիվ նախադրյալներ տնտեսական աճի տեմպերի 

դանդաղեցման և ստվերային տնտեսության շրջանակի ընդլայնման համար: Նման 

դեպքերում հարկային բեռի թեթևացումը կարող է տեղի ունենալ հիմնականում 

պետական ծախսերի կրճատման ճանապարհով: Միևնույն ժամանակ, այդ ուղղությամբ 

ցանկալի արդյունքների հասնելու, ինչպես նաև հարկային հարաբերությունների 

կարգավորման հիմնավորված մոտեցումներ կիրառելու համար անհրաժեշտ է 

արդյունավետ հարկային համակարգի առկայություն: 

4. Հայաստանի Հանրապետության, ինչպես նաև անցումային փուլում գտնվող 

ցանկացած տնտեսության հարկային համակարգի ձևավորմանն ուղղված 

բարեփոխումների ռազմավարական խնդիրը պետք է դառնա. 

 ՀՆԱ-ի նկատմամբ հարկային եկամուտների մակարդակի բարձրացումը, 

 ընդհանուր հարկային եկամուտներում ուղղակի հարկերի տեսակարար կշռի 

մեծացումը,  

 կապիտալ գործառնություններից գոյացող եկամուտների հարկումը, 

 հարկային եկամուտների օպտիմալ կառուցվածքի ձևավորումը,  

 ներմուծման և արտահանման մաքսատուրքերի արդյունավետ մակարդակի 

սահմանումը։ 

5. Հարկային համակարգն, ընդհանուր առմամբ, համարվում է արդյունավետ, երբ 

ապահովվում է հարկերի լրիվ հավաքագրելիություն, համակարգը նպաստում է 

ներդրումային գործունեության ակտիվացմանը, զբաղվածության մակարդակի 

բարձրացմանը, ինչպես նաև թողարկվող ապրանքների և մատուցվող 

ծառայությունների ծավալի մեծացմանը և որակի բարելավմանը: Տնտեսավարող 

սուբյեկտների նկատմամբ հավասարակշռված և միասնական հարկային 

քաղաքականության իրականացումն ենթադրում է կոռուպցիոն ռիսկերի նվազեցում, 

տնտեսության պետական կարգավորման արդյունավետության բարձրացում և 

բարենպաստ մրցակցային միջավայրի ձևավորում, սակայն, Հայաստանում 

իրականացված հարկային բարեփոխումներով և դրանց արդյունքում ձևավորված 

հարկային համակարգով հանդերձ, հանրապետությունում դեռևս շարունակվում են 

կիրառվել այնպիսի հարկային լծակներ, որոնք ոչ միայն չեն նպաստում հարկային 

վարչարարության արդյունավետության բարձրացմանն, այլև չեն ստեղծում 

նախադրյալներ և անհրաժեշտ պայմաններ ստվերային գործունեության շրջանակների 

սահմանափակման համար: Դրանով պայմանավորված բացասական երևույթները 

ստեղծում են բազմաթիվ խնդիրներ, որոնք չեն նպաստում հարկատուի և պետության 

միջև թափանցիկ ու կանոնակարգված փոխհարաբերությունների ձևավորմանը, և 

հանգեցնում են կոռուպցիոն ռիսկերի մեծացման: Նշված բացասական երևույթները 

բացառելու նպատակով, առաջին հերթին, պետք է բացահայտել հարկային 

հարաբերությունների կարգավորման և հարկային քաղաքականության իրականացման 

հիմնախնդիրները, գնահատելով ստվերային տնտեսության ծավալներն, ինչպես նաև 

ուղղակի և անուղղակի հարկերի հարաբերակցության նախընտրելի մակարդակի 

հասցման հնարավորությունները:  

6. Հարկային քաղաքականության արդյունավետության գնահատման 

կարևորագույն չափանիշներից մեկը հարկերի հավաքագրելիությունն է, որի 

մակարդակի վրա ուղղակի և անուղղակի ազդեցություն կարող են ունենալ 

հարկաբյուջետային և դրամավարկային քաղաքականությունները: ՀՀ-ում վարվող 

հարկաբյուջետային քաղաքականությունը հիմնականում ուղղված լինելով պետության 

ֆիսկալ նպատակների իրագործմանը, դրամավարկային քաղաքականության հետ, մեր 

կարծիքով, չունի կոորդինացվածության անհրաժեշտ մակարդակ, ինչի հետևանքով 

շրջանառության մեջ գտնվող կանխիկ փողի չհիմնավորված ծավալը կարող է դառնալ 

տնտեսական գործընթացների ֆինանսական վերահսկողության արդյունավետության 

անկման, կոռուպցիոն ռիսկերի մեծացման, ինչպես նաև ստվերային գործունեության 

ընդլայնման պատճառ: Այս ուղղությամբ հավասարակշռված և կայուն վիճակի 

հասնելու համար անհրաժեշտ է հարկաբյուջետային և դրամավարկային 

քաղաքականությունների կոորդինացվածության բարձր մակարդակի ապահովում, որի 

դեպքում միայն հնարավոր կլինի արդյունավետ հարկային քաղաքականության 

իրականացումը: 

7. ՀՀ-ում հարկային քաղաքականության արդյունավետության բարձրացման 

կարևորագույն ուղղություններից մեկը, մեր կարծիքով, պետք է դառնա ուղղակի 

հարկատեսակների դերի մեծացումը: Ընդ որում, դրան կարելի է հասնել հիմնականում 

ուղղակի հարկատեսակներով ենթադրվող հարաբերությունները կարգավորող 

օրենսդրության, մասնավորապես, «Շահութահարկի մասին» և «Եկամտային հարկի 

մասին» ՀՀ օրենքներով ամրագրված դրույթների փոփոխությամբ: Դրա 

անհարժեշտությունը պայմանավորված է այն հանգամանքով, որ ձեռնարկատիրական 

գործունեության խթանման նպատակով հանրապետությունում սահմանված 

շահութահարկի ցածր միասնական դրույքաչափը մինչ օրս չի հանգեցրել գործարար 

ակտիվության և ներդրումների ծավալների աճի: Ավելին, այս մոտեցումն ունեցավ 

խիստ բացասական ազդեցություն փոքր և միջին ձեռնարկությունների գործունեության 

վրա, քանի որ դրանց համար շահութահարկի բեռի բարձրացումը դարձավ առանց այն 

էլ սուղ ներդրումային հնարավորությունների սահմանափակման պատճառ։ ՓՄՁ-

ները, լինելով ավելի զգայուն տնտեսական փոփոխությունների նկատմամբ, հետճգնա-

ժամային պայմաններում նման հարկային քաղաքականությամբ բախվեցին բազմաթիվ 

դժվարությունների, և նույնիսկ հայտնվեցին սնանկացման եզրին։ Այդ իսկ պատճառով, 

ՀՀ-ում գործարար ակտիվության մեծացման և, հատկապես, փոքր ու միջին 

ձեռնարկատիրության խթանման, ինչպես նաև հանրապետությունում միջին խավի 

ձևավորման համար անհրաժեշտ է եկամուտների հիմնավորված բաշխում և ուղղակի 

հարկերի դերի բարձրացում: 

8. Հարկային բարեփոխումների փորձը ցույց է տալիս, որ հարկերի հավաքագրման 

ցածր մակարդակը, որպես կանոն, պայմանավորված է լինում հարկային մուտքերի ոչ 

օպտիմալ կառուցվածքով։ Ընդ որում, ընդհանուր հարկային մուտքերում ՓՄՁ-ները, 

սովորաբար, ունենում են մեծ տեսակարար կշիռ, ինչը նշանակում է, որ հարկային 

քաղաքականության արդյունավետության բարձրացման գործում դրանց դերը 

համարվում է կարևոր և սկզբունքային: Բնականաբար, հարկային մուտքերի օպտիմալ 

կառուցվածքի ձևավորումը հիմնականում կարող է պայմանավորված լինել փոքր և 

միջին ձեռնարկությունների հարկման համակարգով։ Այդ առումով, ՀՀ-ում պետք է 

համակողմանիորեն խթանել փոքր և միջին ձեռնարկատիրության զարգացումը, 

նպաստելով հանրապետությունում հարկային մուտքերի ավելացմանը և միջին խավի 

ձևավորմանը:  

9. Հարկային քաղաքականության արդյունավետության տեսանկյունից 

սկզբունքային է հարկային բեռի արդարացի բաշխումը: ՀՀ-ում դրա համեմատաբար 

ցածր մակարդակը դեռևս չի նշանակում, որ հանրապետությունում ձևավորված է 

արդյունավետ հարկային համակարգ: Մի շարք երկրներում հարկային բեռը, լինելով 

բավական բարձր, միևնույն ժամանակ, չի դառնում դժգոհությունների պատճառ, քանի 

որ այն հավասարաչափ է բաշխված և չի ընկնում խոցելի խմբերի վրա: Ավելին, 

պետության միջոցով լուծվում են բազմաթիվ սոցիալական խնդիրներ, ինչն էականորեն 

թեթևացնում է հարկատուների սոցիալական նպատակների իրագործմանն ուղղվող 

ծախսային ծանրաբեռնվածությունը։ Հայաստանում հարկային բեռի արդարացի 

բաշխման նպատակով անհրաժեշտ է, առաջին հերթին, ուժեղացնել պայքարը 

ստվերային շրջանառության դեմ, տեղափոխելով հարկային բեռի հիմնական 

ծանրությունն ավելի մեծ հնարավորություններ ունեցող հարկատուների վրա։ Ընդ 

որում, հարկային վարչարարության ռազմավարությունը պետք է ուղղվի հարկերի 

կամավոր վճարման սկզբունքի արմատավորմանը, հարկային մարմնի նկատմամբ 

հարկ վճարողների վստահության բարձրացմանը և կոռուպցիոն ռիսկերի նվազեցմանը: 

Արդյունքում, էականորեն կմեծանա բյուջեների հարկային մուտքերի ծավալը և 

կկրճատվեն ստվերային տնտեսության չափերը, որոնք հանրապետության 

տնտեսության համար դեռևս մնում են չլուծված խնդիրներ:  

10. Հարկային հարաբերությունների կարգավորման կարևորագույն լծակներից են 

հարկային արտոնությունները, որոնք հանդիսանում են ինչպես տնտեսության, այնպես 

էլ առանձին սուբյեկտների գործունեության խթանման արդյունավետ միջոց, սակայն, 

սուբյեկտիվ գործոնները բացառելու նպատակով անհրաժեշտ է դրանց տրամադրման 

համակողմանի հիմնավորում: Մասնավորապես, հարկային արտոնությունների 

տրամադրման դեպքում պետք է նախապես համոզվել բյուջետային ուղղակի ծախսային 

ծրագրերով կամ տնտեսության պետական կարգավորման միջոցառումներով 

իրականացման ենթակա նախագծերի նկատմամբ դրանց ավելի արդյունավետ լինելու 

հանգամանքի մեջ: Միևնույն ժամանակ, նշված մոտեցումը զարգացած երկրներում 

չունի լայն տարածում և կարող է կիրառվել միայն հատուկ դեպքերում: 

Ատենախոսությունում իրականացված վերլուծությունները ցույց են տալիս, որ ՀՀ-ում 

հարկային արտոնություններ կարելի է տրամադրել միայն այն պետական ներդրումային 

ծրագրերին, որոնք կրում են անհետաձգելի բնույթ և բավարարում են որոշակի 

պահանջների: 

11. Հարկային քաղաքականության և հարկային համակարգի արդյունավետության 

բարձրացման համար չափազանց կարևոր է ՀՀ հարկային ներուժի ճիշտ գնահատումը: 

Լինելով բավականին բարդ գործընթաց, միևնույն ժամանակ, դրա իրականացումը թույլ 

կտա կենսագործել հարկային հարաբերությունների կարգավորման այնպիսի 

ռազմավարություն, որի արդյունքում ոչ միայն կարելի է հետևողականորեն բարձրացնել 

հարկային քաղաքականության և հարկային վարչարարության արդյունավետությունն, 

այլև պետական գործառույթների իրականացման համար ապահովել հարկային 

մուտքերի առավելագույն ծավալ: Հարկային համակարգի արդյունավետության 

բարձրացման մյուս կարևոր խնդիրը՝ «գործարար միջավայր – պետություն - հարկային 

մարմին» կապերի արդյունավետ մեխանիզմի ձևավորումն է: Այդ առումով, առաջին 

հերթին, պետք է բացառել պարբերական ու լայնածավալ ստուգումների անցկացումը, 

հատկապես փոքր և միջին ձեռնարկատիրության ոլորտում: Ակնհայտ է, որ անհարկի 

ստուգումները տնտեսավարող սուբյեկտների համար ստեղծում են լրացուցիչ 

անհարմարություններ և կտրուկ նվազեցում դրանց արդյունավետությունը: Այդ 

առումով, կրճատելով ստուգումների պարբերականությունը, պարզապես, պետք է 

հիմնավորել դրանց կարևորությունը և օգտակարությունը, միաժամանակ, 

բարձրացնելով դրանց որակը: Այդ նպատակին հասնելու համար անհրաժեշտ է 

կիրառել ստուգումների իրականացման այնպիսի մոտեցում, որը հիմնված կլինի ռիսկի 

բարձր մակարդակ ունեցող հարկ վճարողների ընտրության վրա:  

12. Հարկային հարաբերությունների համակարգի արդյունավետությանն ուղղված 

բարեփոխումների կարևորագույն ուղղություններից մեկը, պետք է դառնա ԱԱՀ-ի 

մասին իրավական ակտերում փոփոխությունների կատարումը: Ընդ որում, դրանք 

պետք է կայանան ոչ թե ԱԱՀ-ի դրույքաչափի նվազեցման, այլ դրա 10-30 տոկոսի 

սահմաններում դիֆերենցման մեջ: Նման մոտեցումը թույլ կտա հնարավորինս 

ընդլայնել ԱԱՀ-ի հարկման բազան և էականորեն ավելացնել պետական բյուջեի 

հարկային մուտքերը: Մասնավորապես, բնակչության համար առաջին 

անհրաժեշտության ապրանքատեսակների արտադրության և ծառայությունների 

մատուցման, ինչպես նաև տնտեսության գերակա ուղղությունների զարգացման 

ծրագրերի իրագործման նկատմամբ պետք է կիրառել ԱԱՀ-ի ցածր` 10-20 տոկոս, իսկ 

շքեղության, ոչ առաջին անհրաժեշտության առարկաների և ծառայությունների համար 

բարձր՝ 30 տոկոս դրույքաչափ, ինչը կնպաստի նաև հարկային բեռի՝ ի օգուտ ցածր եկա-

մուտ ստացողների բաշխմանը։ 

13. Հարկեր/ՀՆԱ հարաբերակցության վրա ազդող գործոնների 

պատճառահետևանքային կապերի ուսումնասիրության նպատակով աշխատանքում 

մշակված տնտեսաչափական մոդելի գործարկմամբ ստացված արդյունքների, ինչպես 

նաև հարկային պարտավորությունների կատարման վիճակի գնահատման համար 

իրականացված ստուգումների տվյալների վերլուծությունը ցույց է տալիս, որ այդ 

ուղղություններով բացասական երևույթների առաջացման հիմնական պատճառներից 

մեկը՝ հանրապետությունում կորպորատիվ կառավարման մշակույթի բացակայությունն 

է, որի ձևավորման համար անհրաժեշտ է, առաջին հերթին, կապիտալի շուկայի 

զարգացումը, բաժնետերերի իրավունքների պաշտպանության արդյունավետ 

կառուցակարգերի ներդրումը, տնտեսական գործունեության թափանցիկության 

ապահովումը, ինչպես նաև հասարակության առջև սոցիալական 

պարտավորությունների բարեխիղճ կատարումը: 

14. Հարկային համակարգի արդյունավետությունը պահանջում է, նախ և առաջ, 

հարկային բեռի արդարացի բաշխում: Ներկայումս հանրապետությունում ուղղակի և 

անուղղակի հարկերի հարաբերակցությունը չունի բավարար տնտեսագիտական 

հիմնավորվածություն: Հետևաբար, հարկային բարեփոխումների կարևոր 

ուղղություններից մեկն առաջիկա տարիներին պետք է դառնա դրանց օպտիմալ 

հարաբերակցության սահմանումը: Ընդ որում, երկրի հարկային համակարգը պետք է 

ուղղված լինի ՀՀ տնտեսության մրցունակության բարձրացմանն ու ներդրումների աճի 

խթանմանը: Այս խնդիրների լուծմանը պետք է նպաստի հարկային օրենսգրքի 

մշակումը, որը կսահմանի համապատասխան կառուցակարգեր հարկային 

հարաբերությունների արդյունավետ կարգավորման համար: 

 

 

Ատենախոսության հիմնական արդյունքները հրապարակված են հետևյալ 
աշխատություններում. 
1. Հարությունյան Տ.Վ., «Հարկման արդյունավետության բարձրացման ուղիները 

Հայաստանի Հանրապետությունում»: Կառավարման և տնտեսական 

բարեփոխումների ինստիտուտ: Երևան, Զանգակ 97, 2006թ., 184 էջ: 

2. Հարությունյան Տ.Վ., Հարությունյան Վ.Լ., Հարությունյան Դ.Վ. «Հարկեր և 

հարկագանձում»: ՀՀ ԳԱԱ «Գիտություն» հրատարակչություն, 2010թ., 600 էջ: 

3. Հարությունյան Տ.Վ., «Հարկման և հարկային վարչարարության արդյունավետության 

բարձրացման ուղիները Հայաստանի Հանրապետությունում», ՀՀ ԳԱԱ «Գիտություն» 

հրատարակչություն, 2014թ., 255 էջ: 

4. Հարությունյան Տ.Վ., Հարությունյան Ա.Ա., «Հարկային քաղաքականության և 

տնտեսական քաղաքականության փոխազդեցության հարցերի շուրջ»: Հայաստանի 

Հանրապետության և Ռուսաստանի Դաշնության տնտեսությունների 

նորաստեղծական զարգացման հիմնախնդիրները։ Գիտաժողովի նյութեր/ՀՊՏՀ, 

Ռոստովի ՊՏՀ (ՌԻՆԽ)։ Խմբագրական խորհրդի համանախագահներ Կ.Լ. Աթոյան, 

Ն.Գ. Կուզնեցով. -Երևան, Տնտեսագետ, 2011թ., էջ 368-371: 

5. Հարությունյան Տ.Վ., Հարությունյան Ա.Ա., «Գործարար միջավայրի զարգացմանը 

նպաստող և խոչընդոտող գործոնները ՀՀ-ում»: «Հայաստանի Հանրապետության և 

Ռուսաստանի Դաշնության տնտեսությունների նորաստեղծական զարգացման 

հիմնախնդիրները»։ Գիտաժողովի նյութեր/ՀՊՏՀ, Ռոստովի ՊՏՀ (ՌԻՆԽ)։ 

Խմբագրական խորհրդի համանախագահներ Կ.Լ.Աթոյան, Ն.Գ.Կուզնեցով, Երևան, 

Տնտեսագետ, 2011թ., էջ 363-367: 

6. Арутюнян, Т.В. "Сущность и основные элементы налоговой системы и взаимоотношение 

с теневой экономикой РА". "Экономика и управление": анализ тенденций и перспектив 

развития: сборник материалов VIII Международной научно-практической конференции/ 

Под. общ. ред. С.С. Чернова.- Новосибирск: Издательство ЦРНС, 2013 г., стр. 180-184. 

7. Арутюнян, Т.В.., "Эффективность налоговой политики в Республике Армения", 

"Тенденции и перспективы экономико-правового развития современной России": 

материалы Всерос. науч.- практ. конф. с междунар. (Каменск-Уральский, 14 ноября 2013 

г.):/ (отв. за вып. Н. Н. Пасмурцева) - Екатеринбург: (Изд-во Урал гос. экон. ун-та), 2013 г., 

Ч. 2. стр. 114-117. 

8. Арутюнян, Т.В. Теоритические аспекты повышения эффективности налоговой политики 

в Республике Армения "Региональные проблемы преобразования экономики". 

Ежеквартальный научный журнал. Российская Академия Наук - Дагестанский научный 

центр. Институт социально-экономических исследований. N 2 (36) 2013 г., стр. 205-209. 

9. Арутюнян, Т.В. "Тенденции взаимовлияния теневых доходов и налоговой политики в 

Республике Армения. "Региональные проблемы преобразования экономики". 

Ежеквартальный научный журнал. Российская Академия Наук - Дагестанский научный 

центр. Институт социально-экономических исследований. N 2 (36) 2013 г., стр. 242-247. 

10. Арутюнян, Т.В. "Направление налоговых реформ и проблемы оценки налоговой нагрузки 

в Республике Армения", "Известия аграраной науки". Под. гл. ред. Т.Ф. Урушадзе.- ISSN 

1512-1887. Том.11, Ном. 3. 2013г., стр. 93-98. 

11. Арутюнян, Т.В. "Вопросы повышения эффективности налогового администрирования", 

"Региональные проблемы преобразования экономики". Ежеквартальный научный 

журнал. Российская Академия Наук - Дагестанский научный центр Институт социально-

экономических исследований. N 1 (35) 2013 г., стр. 255-260. 

12. Арутюнян, Т.В. "Оценка налоговой нагрузки коммерческих организаций в Республике 

Армения", "Региональные проблемы преобразования экономики". Ежеквартальный 

научный журнал. Российская Академия Наук – стр. 325-329. Дагестанский научный 

центр Институт социально-экономических исследований. N 1 (35), 2013 г.. 

13. Հարությունյան Տ.Վ «Հայաստանի Հանրապետությունում փոքր և միջին 

ձեռնարկությունների հարկային և տնտեսական խթանների հարցերի շուրջ»: Սոցիալ-

տնտեսական զարգացման արդի հիմնախնդիրները Հայաստանի 

Հանրապետությունում։ (Գիտական հոդվածների ժողովածու 2013թ./ՀՀ ԳԱԱ 

Մ․Քոթանյանի անվան տնտեսագիտության ինստիտուտ: Պատ․ խմբագիր՝ 

Վ․Լ․Հարությունյան․ - Երևան, ՀՀ ԳԱԱ «Գիտություն» հրատարակչություն, 2013թ., 

գիրք 2, էջ 48-52:  

14. Հարությունյան Տ.Վ. «Հարկային պարտավորությունների և հարկման 

արդյունավետության փոխազդեցության տեսական հարցադրումները»: «Սոցիալ-

տնտեսական զարգացման արդի հիմնախնդիրները Հայաստանի 

Հանրապետությունում»։ Գիտական հոդվածների ժողովածու-2013թ./ՀՀ ԳԱԱ 

Մ.Քոթանյանի անվան տնտեսագիտության ինստիտուտ: Պատ. խմբագիր՝ 

Վ.Լ.Հարությունյան - Երևան։ ՀՀ ԳԱԱ «Գիտություն» հրատարակչություն, 2013թ., գիրք 

2, էջ 52-56: 

15. Հարությունյան Տ.Վ. «Հարկային բեռի կողմնորոշման տեսական հարցադրումներն ու 

դրանց տեղայնացման հնարավորությունները Հայաստանի Հանրապետությունում», 

Հայաստանի Հանրապետության գիտությունների ազգային ակադեմիայի 

տնտեսագիտության ինստիտուտ: «Հետագծի և ապագայի ուրվագծեր արդի 

հիմնահարցեր», Գիտ. խմբ.՝ Վ.Լ. Հարությունյան - Երևան, ՀՀ ԳԱԱ «Գիտություն» 

հրատ., 2013թ., էջ 164-176: 

16. Հարությունյան Տ.Վ. «Ստվերային տնտեսության սոցիալ-տնտեսական պատճառները 

АРУТЮНЯН ТИГРАН ВЛАДИМИРОВИЧ 

ПРОБЛЕМЫ СОВЕРШЕНСТВОВАНИЯ НАЛОГОВОЙ ПОЛИТИКИ И  

НАЛОГОВОГО АДМИНИСТРИРОВАНИЯ В РЕСПУБЛИКЕ АРМЕНИЯ 

 

Автореферат диссертации на соискание ученой степени доктора экономических наук по 

специальности 08.00.02- “Экономика, управление хозяйством и его отраслями”.  

 

Защита состоится 25 ого декабря 2015 года в 13:30 часов, на заседании 

Специализированного совета 015 ВАК РА по экономике, действующего в Eреванском 

государственном университете, по адресу: 0009, Ереван, ул.Абовяна 52.  

 

 

РЕЗЮМЕ 

 

Цель и задачи исследования. Основной целью диссертации является оценка  

налогового потенциала Армении и разработка путей повышения эффективности 

проводимой в республике налоговой политики и совершенствования налогового 

администрирования. Для формирования необходимых подходов и механизмов в этом 

направлении, а также достижения основной цели исследования в работе поставлены и 

решены следующие задачи: 

 исследовать теоретические и методологические основы формирования  налоговых 

рычагов развития и регулирования экономики; 

 оценить роль налоговой системы в регулировании экономических отношений;  

 исследовать мировой опыт регулирования налоговых отношений и проблемы 

правовой обеспеченности деятельности налоговой системы; 

 провести анализ особенностей экономики Армении и формирования в ней 

налоговых рычагов; 

 выявить проблемы регулирования налоговых отношений и реализации налоговой 

политики в республике;  

 оценить степень эффективности соотношения прямых и косвенных налогов  в 

Армении и разработать предложения по ее повышению; 

 оценить границы теневой экономики РА и влияние налогового 

администрирования на бизнес; 

 предложить пути улучшения бизнес-среды и развития малого и среднего 

предпринимательства в РА; 

 разработать эконометрическую модель оценки факторов, влияющих на уровнь 

соотношения налоги/ВВП;   

 разработать подходы к комплексной оценке налогового потенциала РА и 

предложения по справедливому распределению налоговой нагрузки;  

 разработать пути повышения эффективности проводимой в республике налоговой 

политики и совершенствования налогового администрирования; 

 проанализировать особенности внешнеэкономического сотрудничества и 

предначертать эффективные пути его реализации для Армении в современных условиях. 

Объект и предмет исследования. Объектом исследования диссертационной  работы 

является экономика РА и налоговая система в условиях конкурентных отношений, а 

предметом – совокупность теоретических, методических и законодательно-правовых 

положений формирования и регулирования налоговой системы, имеющегося в этой сфере 

мирового опыта, особенностей национальной экономики и институциональных структур 

налоговой системы.  

Основные научные результаты и новизна исследования. На основе проведенных в 

работе исследований и анализа получен ряд результатов теоретического и практического 

значения, из которых в качестве научной новизны особенно важное значение имеют 

следующие:  

 С целью улучшения и развития бизнес-среды в Армении разработаны пути 

определения обоснованного уровня налоговой нагрузки, стимулирования малого и 

среднего предпринимательства и совершенствования деятельности налоговой системы в 

республике. 

 На основе применения методов количественной оценки дана оценка степени 

эластичности показателя соотношения налоговых доходов к ВВП по установленным в РА 

основным видам налогов: налогу на добавленную стоимость, акцизному налогу, налогу на 

прибыль и подоходному налогу, и разработаны предложения по ее повышению. 

 На основе сравнительного анализа налоговых политик, проводимых в развитых и 

развивающихся странах, дана оценка применяемых в этом направлении инструментов и 

подходов, и исходя из особенностей экономики РА предложены действенные механизмы 

адаптации их к реалиям республики и повышения эффективности регулирования 

налоговых отношений.    

 В результате анализа и комплексной оценки налоговых инструментов и подходов, 

применяемых в отношении крупных налогоплательщиков республики, разработаны 

механизмы, обеспечивающие полноценность и прозрачность выполнения обязательств с 

их стороны, предложены меры по их формированию.Разработаны подходы к комплексной 

оценке налогового потенциала РА, а также предложены предпочтительные направления 

внешнеэкономического сотрудничества. 

 В целях повышения уровня собираемости налогов и обеспечения налоговых 

поступлений в бюджет разработаны пути совершенствования налогового 

администрирования и повышения эффективности налоговой политики. 

TIGRAN VLADIMIR HARUTYUNYAN  

ISSUES OF IMPROVING THE TAX POLICY AND TAX ADMINISTRATION IN THE 

REPUBLIC OF ARMENIA 

 

The abstract of the Dissertation for receiving the degree of Doctor of Economics in the field 

08.00.02 - “Economics, Management of the Economy and its Branches”. 

 

The defense of the Dissertation will take place on December 25, 2015 at 13:30 at Specialised 

Council 015 in Economics of Supreme Certifying Commision of the Republic of Armenia, 

acting at the  Yerevan State University: 52 Abovyan Street, Yerevan 0009. 

 

 

ABSTRACT 

 

 The Purpose and Objectives of the Research: The main purpose of the dissertation is the 

assessment of the tax potential and design, propose approaches to increasing the efficiency of 

the tax policy implemented in the Republic, and measures for increasing the efficiency of tax 

administration procedures. Therefore, it has been required to design respective methodology 

and propose approaches, and set the following objectives to be met for this purpose: 

 To study theoretical and methodological approaches to designing tax levers to ensure the 

development and regulation of the economy; 

 To assess the role of the tax system in regulating economic relations;  

 To study the best international practices on regulating tax relations and issues on legal 

foundations for efficient functioning of tax systems; 

 To analyze the main characteristics affecting the process of designing tax levers in the 

economy;   

 To identify the issues of regulating tax relations and implementing the tax policy in the 

Republic;      

 To assess the efficiency of the direct taxes-to-indirect taxes ratio in Armenia, and design 

and propose steps to increase this ratio; 

 To measure the size of the shadow economy, and estimate the impact of the tax 

administration on the business; 

 To propose steps to increase the efficiency of the business climate and develop the SME 

sector in the Republic of Armenia; 

 To construct an econometric model to estimate the role of the factors affecting the taxes-

to-GDP ratio; 

  To design a methodology for estimating the tax potential of the Republic of Armenia, 

and propose approaches to ensuring more equitable distribution of the tax burden; 

  To analyze the characteristics of international economic cooperation and highlight the 

most efficient cooperation framework for Armenia at the current stage of development; 

 To design and propose approaches to increase the efficiency of the tax policy 

implemented in the Republic, and measures to ensure higher efficiency of tax administration 

procedures. 

The Object and the Subject of the Research: The object of the dissertation thesis is the 

economy of the Republic of Armenia and the tax system under competitive relations; and the 

subject of the Research is the set of theoretical, methodological and legal foundation for 

designing and regulating the tax system, the main characteristics of the national economy and 

institutions in charge of efficient functioning of the tax system.      

The Main Scientific Results of the Research and the Novelty: Based on the results of the 

study and analysis of the research, the following results of theoretical and practical applications 

are considered a scientific novelty:    

 In order to increase the efficiency of the business climate in the Republic of Armenia 

and make it more sophisticated, specific measures have been designed to define the justified 

level of the tax burden, to promote the development of the SME sector, and increase the 

efficiency of the functioning of the tax system; 

 Based on the methods of quantitative analysis the coefficient of elasticity of tax 

revenues-to-GDP ratio has been estimated for main types of taxes defined in the Republic of 

Armenia: VAT, excise tax, CIT, PIT, and specific measures to increase the values of coefficients 

have been proposed; 

 Based on the comparative analysis of tax polices implemented both in the developed and 

developing nations the efficiency of tools, measures, and approaches applied have been assessed; 

and based on the main characteristics of the economy of the Republic of Armenia viable 

mechanisms have been proposed to introduce them and increase the efficiency of regulatory 

procedures with regard to tax relations in the Republic;  

 Based on the results of analysis of tax tools and approaches applied with respect to large 

tax payers in the Republic and comprehensive assessment, mechanisms to ensure full tax 

compliance and transparency of large taxpayers have been designed, and approaches to 

designing those mechanisms have been proposed; A methodology to estimate the tax potential 

of the Republic of Armenia has been designed and the most preferred international cooperation 

framework has been proposed; 

 In order to ensure higher rate of collected taxes and stability of revenues of the state 

budget, specific measures have been designed to improve tax administration procedures and 

increase the efficiency of tax policy. 
 
 
 
 
 
 
 
 
 
 
 
 
 
 


